
Davlat boshqaruvi tizimini keng koʻlamda 
isloh qilish, davlat institutlari hisobdorligi va 
ochiqligini oshirishga qaratilgan chora-tadbirlar 
ushbu tub oʻzgarishlarning institutsional asosini 
tashkil etdi. Inson manfaatlariga yoʻnaltirilgan 
yondashuv islohotlarning bosh qadriyati 

Dastlab nufuzli xorijiy muzey va koʻrgazma 
maydonlarida Oʻzbekistonning arxeologik 
va ilmiy merosi, shuningdek, amaliy sanʼat 
asarlarini namoyish etish boʻyicha rejalar koʻrib 
chiqildi.

Jumladan, 2026-yil sentyabr oyida Dohadagi 
Islom sanʼati muzeyida “Uzbekistan: Heritage 
in Motion” koʻrgazmasini, noyabr oyida esa 
Milandagi Prada fondida Oʻzbekistonning noyob 
eksponatlari ishtirokida “Global Antiquity” 
xalqaro arxeologiya koʻrgazmasini tashkil 
etish rejalashtirilgan. 2027-yilda Venetsiyadagi 
Palasso Grimani va Yaponiyaning Nara milliy 
muzeyida yurtimizning bronza davridan ilk 
oʻrta asrlargacha boʻlgan tarixini aks ettiruvchi 
200 dan ziyod arxeologik topilmalar namoyish 
etiladi. Milandagi Palasso Realeda oltin 
kashtachilik, soʻzana, ikat, zargarlik buyumlari 
va amaliy sanʼat asarlaridan iborat 150 dan ortiq 
eksponat taqdim etiladi.

Florensiyada Abu Ali ibn Sinoning hayoti 
va ilmiy merosiga bagʻishlangan koʻrgazma 
oʻtkazish, shuningdek, Yaponiya, Buyuk 
Britaniya, Xitoy, Saudiya Arabistoni va boshqa 
davlatlardagi yetakchi madaniy muassasalar 
bilan qoʻshma loyihalarni amalga oshirish 
rejalari bayon qilindi.

Madaniy meros obyektlarini restavratsiya 
qilish masalalariga alohida eʼtibor qaratildi. 
Romanovlar saroyida Oʻzbekiston davlat sanʼat 
muzeyi filialini tashkil etish koʻzda tutilgan. 
Bunda majmuaning tarixiy qiyofasi saqlab 
qolinib, 300 ga yaqin eksponatdan iborat doimiy 
ekspozitsiya shakllantiriladi.

Muxtor Ashrafiy uy-muzeyida binoning 
fasadi va tarixiy interyerlari restavratsiya 
qilinib, ekspozitsiya yangilanmoqda. Muzey 
zamonaviy muhandislik tizimlari, xavfsizlik va 
iqlim nazorati vositalari, multimedia uskunalari, 
shuningdek, ovoz yozish studiyasi bilan 
jihozlanadi.

Taqdimotda “Tamerlano” operasini 
jahonning nufuzli sahnalarida namoyish etish 
natijalari va kelgusi rejalar koʻrib chiqildi.

Joriy yilda ushbu asar Dubay operasi, 
Venadagi “Muzikferayn”, Sankt-Peterburgdagi 
Mariinskiy teatri hamda Versal saroyi Qirollik 
operasi sahnalarida namoyish etildi. Stefano 
Poda sahnalashtirgan operada Georg Fridrix 
Gendel musiqasi Kirill Rixter talqinida, oʻzbek 
milliy cholgʻu asboblaridan foydalanilgan 
holda ijro etildi. Loyihada Oʻzbekiston Milliy 
simfonik orkestri, xor, xalq cholgʻulari orkestri 
va taniqli solistlar ishtirok etdi.

2027-yil mart oyida “Tamerlano” operasini 
Nyu-Yorkdagi mashhur “Karnegi-xoll” konsert 
zali sahnasida namoyish etish rejalashtirilgan. 
Bu oʻzbek opera sanʼati va milliy ijrochilik 
maktabining yuksak salohiyatini xorijiy 
auditoriyaga keng namoyish etish imkonini 
beradi.

Yirik konsertlar, festivallar, tanlov va 
koʻrgazmalarni tashkil etishning yagona tizimini 
shakllantirish masalasi ham koʻrib chiqildi. 
Madaniyat vazirligi huzuridagi “Xalqaro 
festivallar direksiyasi” davlat muassasasi 
negizida Madaniyat va sanʼatni rivojlantirish 
jamgʻarmasi huzurida Madaniy loyihalar milliy 
operatorini tashkil etish taklif qilindi.

Milliy operator yirik xalqaro tadbirlarni 
tashkil etish va ularni xorijda targʻib qilish, 
taniqli ijrochilar ishtirokidagi konsertlarga 
buyurtmachi sifatida ish olib borish, shuningdek, 
“Sharq taronalari” xalqaro musiqa festivalini 
tayyorlash uchun masʼul boʻladi.

Joriy yil 8-iyun kuni Samarqanddagi 
Registon maydonida mashhur xonanda Jon 
Lejendning konserti oʻtkazildi. Avgust oyida 
Pekindagi Buyuk Xitoy devorida, sentyabr oyida 
esa Registon maydonida taniqli pianinochi Lang 
Langning konsertlarini oʻtkazish rejalashtirilgan. 

Oktyabr oyida Toshkentdagi “Oʻzbekiston” 
xalqaro anjumanlar saroyida bastakor Maks 
Rixterning konserti boʻlib oʻtadi.

Joriy yilda Venetsiya va Milan shaharlarida 
oʻtkazilayotgan yirik xalqaro madaniy 
tadbirlarda Oʻzbekistonning ishtiroki natijalari 
ham taqdim etildi.

Venetsiyadagi 61-xalqaro sanʼat biyennalesida 
Oʻzbekiston “The Aural Sea” loyihasi bilan 
milliy pavilyonda ishtirok etmoqda. Loyiha 
Orol dengizi va Qoraqalpogʻiston mavzusini 
xotira, afsona va hikoyalar orqali ochib beradi. 
Pavilyonga hozirga qadar 60 mingdan ziyod 
kishi tashrif buyurgan. Loyihaga bagʻishlangan 
materiallarning umumiy media qamrovi 145 
milliondan oshgan.

Biyennale doirasida Palasso Kavalli-
Frankettida oʻzbekistonlik rassom Vyacheslav 
Axunovning “Instruments of the Mind” shaxsiy 
koʻrgazmasi ham tashkil etildi. Unda rassomning 
1970-yillardan bugungi kunga qadar yaratilgan 
200 dan ortiq asari namoyish etilmoqda. 
Koʻrgazmaga 30 dan ziyod mamlakatdan 12 
mingdan ortiq kishi tashrif buyurgan.

“Milan Design Week 2026” doirasida tashkil 
etilgan “Oʻrik gullaganda” milliy pavilyonida 12 
nafar xalqaro dizayner hamda Oʻzbekiston va 
Qoraqalpogʻistondan 12 nafar hunarmandning 
hamkorlikdagi ishlari namoyish qilindi. 
Oʻzbekiston pavilyoni “Fuorisalone Award 
2026” mukofoti hakamlar hayʼatining alohida 
eʼtirofiga sazovor boʻldi. Uni 18 mingdan ziyod 
kishi koʻrdi, loyihaning xalqaro axborot qamrovi 
171 millionga yetdi.

Shuningdek, Madaniyat va sanʼatni rivoj
lantirish jamgʻarmasining 2026-2027-yillarga 
moʻljallangan tadbir va loyihalari muhokama 
qilindi.

11-13-sentabr kunlari Nukus shahrida Orol 
madaniyati sammiti oʻtkaziladi. Madaniyat, ilm-
fan, meʼmorlik, dizayn va ekologiya sohalari 
vakillari Orolboʻyini barqaror rivojlantirish 
masalalarini muhokama qiladi. 2027-yil yanvar 
oyida “Aral School” xalqaro dasturining 
Orol dengizi havzasi iqlimi va landshaftiga 
bagʻishlangan yangi mavsumi boshlanadi.

Alisher Navoiy nomidagi Oʻzbekiston 
davlat akademik katta teatri repertuarini 
yangilash doirasida Jakomo Puchchinining 
“Turandot” operasi va Pyotr Chaykovskiyning 
“Shelkunchik” baletini yangicha talqinda 
sahnalashtirish rejalari koʻrib chiqildi. 
Loyihalarni amalga oshirishga yetakchi mahalliy 
va xorijiy rejissyorlar, dirijyorlar, xoreograflar 
va sahnalashtirish boʻyicha mutaxassislarni jalb 
etish rejalashtirilgan.

2027-yilgi Buxoro biyennalesi doirasida 
madaniy meros obyektlarini restavratsiya 
qilish, tarixiy hududlar va jamoat makonlarini 
obodonlashtirish, shuningdek, koʻrgazma 
maydonlarini tayyorlash rejalashtirilgan. 
Biyennalega 50 dan ziyod xorijiy rassom 
va dizayner hamda mamlakatimiz kreativ 
industriyalarining 300 dan ortiq vakili jalb 
etiladi.

Bundan tashqari, “Milan Design Week” va 
“Art Basel” tadbirlarida ishtirok etish, “Art for 
Tomorrow” xalqaro anjumanini oʻtkazish, Qatar 
muzeylari bilan hunarmandchilik va dizayn 
sohasida hamkorlikni rivojlantirish, shuningdek, 
Buxoroda badiiy rezidensiya va xalqaro zargarlik 
maktabini tashkil etish boʻyicha takliflar koʻrib 
chiqildi.

Davlatimiz rahbari loyihalarni puxta 
tayyorlash, restavratsiya ishlari sifatini qatʼiy 
nazorat qilish, milliy mazmunni zamonaviy 
yondashuvlar bilan uygʻunlashtirish hamda 
xalqaro madaniy hamkorlikning amaliy 
natijadorligini oshirish boʻyicha koʻrsatmalar 
berdi.

OʻzA 

Prezident Shavkat Mirziyoyev 17-iyul kuni madaniyat va 
sanʼatni rivojlantirish, milliy merosimizni asrab-avaylash hamda 

xalqaro miqyosda keng targʻib qilishga qaratilgan loyiha va tadbirlar 
taqdimoti bilan tanishdi.

Oʻzbekiston taraqqiyotining bugungi bosqichi davlat va
 jamiyat hayotining barcha sohalarida tub oʻzgarishlar kechayotgani bilan ajralib 

turadi. Prezidentimiz tashabbusi bilan ilgari surilgan “Yangi Oʻzbekiston” 
konsepsiyasi mamlakatni modernizatsiya qilishning strategik rejalashtirish, 

iqtisodiyotni chuqur liberallashtirish, inklyuziv ijtimoiy siyosat hamda ochiq va 
pragmatik tashqi siyosat tamoyillarini uygʻunlashtirgan yangi taraqqiyot yoʻlini 

belgilab berdi.

Kubanichbek OMURALIYEV: 

“O‘ZBEKISTON KENG KO‘LAMLI, 
TIZIMLI TRANSFORMATSIYANING 

MUVAFFAQIYATLI 
NAMUNASINI YARATDI”

YOQILG‘I-ENERGETIKA TARMOG‘IDA 
HAR BIR MUROJAATGA MANZILLI 

CHORALAR KO‘RISH ZARUR

MADANIYAT VA SAN’AT 
SOHASIDAGI USTUVOR 

LOYIHALAR NATIJADORLIGIGA 
E’TIBOR QARATILDI

Turkiy davlatlar tashkiloti Bosh kotibi 
“Dunyo” axborot agentligi muxbiri 

savollariga javob berdi

sifatida qaror topdi. Unga koʻra, fuqarolarning 
hayot sifatini yuksaltirish, inson huquqlari, 
shaʼni va qadr-qimmatini oliy konstitutsiyaviy 
qadriyat sifatida himoya qilish davlat 
faoliyati samaradorligining asosiy mezoni etib 
belgilandi.

Oʻzbekiston Prezidenti tomonidan barcha 
muhim sohalarda boshlangan keng koʻlamli 
oʻzgarishlar islohotlarning mantiqiy izchilligini 
belgilaydigan hamda ularni aniq va amalda 
oʻlchash mumkin boʻlgan maqsadlarga erishishga 
yoʻnaltiradigan, bir-birini oʻzaro toʻldiruvchi 
tamoyillar tizimiga asoslanadi.

Birinchidan, Oʻzbekistonning modernizatsiya 
modeli tizimli oʻzaro bogʻliqlik tamoyiliga 
tayanadi. Mamlakatdagi islohotlar izchil va bir-
birini oʻzaro toʻldiruvchi jarayon boʻlib, har bir 
oʻzgarish turdosh sohalarda ijobiy samarani yanada 
kuchaytiradi.

— Joriy yilda yangi Oʻzbekistonda 
keng koʻlamli islohotlar boshlanganiga 10-
yil toʻladi. Siz ushbu islohotlarni qanday 
baholaysiz va mamlakatda roʻy bergan qaysi 
oʻzgarishlar eng ahamiyatli hisoblanadi?

— Soʻnggi oʻn yil mobaynida Oʻzbekiston 
Prezidenti Shavkat Mirziyoyev rahbarligida 
davlat va jamiyat hayotining deyarli barcha 
sohalarida keng koʻlamli islohotlar amalga 
oshirildi. Ularning natijalari bugungi kunda 
mamlakatning ijtimoiy-iqtisodiy rivojlanishi, 
aholi turmush darajasi yuksalishi, xalqaro nufuzi 
mustahkamlanishi va davlat boshqaruvi tizimi 
takomillashganida oʻz ifodasini topmoqda.

Fikrimcha, ushbu davrning eng muhim 
natijalari bir qator muhim jihatlarda namoyon 
boʻladi.

Birinchidan, mamlakatning ochiqligi. 
Oʻzbekiston tashqi siyosatni sezilarli darajada 
faollashtirib, qoʻshni davlatlar va xalqaro 
hamkorlar bilan munosabatlarni mustahkamladi. 
Bu esa davlatning sarmoyaviy jozibadorligi va 
jahon arenasidagi obroʻsini oshirishga imkon 
berdi.

Aholini elektr energiyasi va gaz bilan barqaror 
taʼminlashda fuqarolar murojaatlarini tahlil 
qilish, ular asosida joylardagi muammolarni 
aniqlab, manzilli choralar koʻrish muhim 
ahamiyatga ega.

2026-yilning birinchi yarmida yoqilgʻi-
energetika sohasiga oid 39 ming 220 ta murojaat 
kelib tushgan. Bu oʻtgan yilning mos davriga 
nisbatan 13 ming 820 ta yoki 26,1 foiz kam.

Ularning 50 foizi tabiiy va suyultirilgan gaz, 
38,3 foizi elektr taʼminoti bilan bogʻliq.

Murojaatlarda asosan suyultirilgan gaz 
ballonlarini toʻldirish, elektr taʼminotidagi 
uzilishlar, elektr tarmoqlarini qurish va 
taʼmirlash hamda tabiiy gaz bosimi bilan bogʻliq 
masalalar koʻtarilgan.

Murojaatlarning umumiy soni kamayganiga 
qaramay, har bir murojaatni alohida holat 
sifatida emas, balki muayyan hudud, tarmoq 
yoki xizmatdagi muammoni koʻrsatuvchi muhim 
signal sifatida oʻrganish zarurligi taʼkidlandi.

Kuz-qish mavsumi oldidan takroriy 
murojaatlar kelib tushayotgan mahalla va 
obyektlarni xatlovdan oʻtkazish, elektr va 
gaz tarmoqlarining texnik holatini oʻrganish, 
aniqlangan kamchiliklarni bartaraf etish 
boʻyicha hududlar kesimida manzilli rejalar 
ishlab chiqish vazifasi qoʻyildi.

Ayniqsa, elektr taʼminotida uzilishlar 
koʻp kuzatilayotgan hududlarda tarmoq 
va transformatorlarni taʼmirlash, avariya 
brigadalarining shayligini oshirish, tabiiy 
gaz bosimi bilan bogʻliq muammolar mavjud 
joylarda taʼminot barqarorligini taʼminlash 
muhimligi qayd etildi.

Shuningdek, suyultirilgan gaz ballonlarini 
toʻldirish va aholiga yetkazib berish 
grafiklariga qatʼiy rioya qilish, ehtiyoj yuqori 
boʻlgan hududlarda qoʻshimcha zaxira va 
imkoniyatlarni safarbar etish zarurligi koʻrsatib 
oʻtildi.

Davlatimiz rahbari mutasaddilarga 
murojaatlarda koʻtarilgan tizimli muammolarni 
kuz-qish mavsumi boshlanguniga qadar hal 
etish, bunda mahalliy hokimliklar, “mahalla 
yettiligi” hamda kommunal xizmat koʻrsatuvchi 
tashkilotlar bilan birgalikda tizimli ish olib 
borish zarurligiga urgʻu berildi.

Mavsumga tayyorgarlik ishlarini muddatida 
va sifatli yakunlash, aholi hamda ijtimoiy 
soha obyektlariga tabiiy va suyultirilgan gaz, 
shuningdek, boshqa yoqilgʻi resurslarini 
barqaror yetkazib berish boʻyicha tegishli 
koʻrsatmalar berdi.

OʻzA 

Prezident Shavkat Mirziyoyevga yoqilgʻi-energetika sohasida 
fuqarolar murojaatlarini koʻrib chiqish hamda ularda koʻtarilgan 

muammolarni kuz-qish mavsumiga tayyorgarlik doirasida bartaraf 
etish yuzasidan axborot berildi.

YANGI  O‘ZBEKISTON: DAVLAT  VA  JAMIYATNI  
MODERNIZATSIYA  QILISH  SARI yoxud taraqqiyotga intilayotgan jamoa

IMKONIYATLAR  PLATFORMASI
Mamlakatimizda tashabbuskor, masʼuliyatni oʻz 
zimmasiga olishga qodir, yuksak natijaga erishish 
yoʻlida barcha kuch-gʻayratini safarbar eta 
oladigan bilimli, professional kadrlar tayyorlash 
jarayoni bugun qanday kechmoqda? Yaratilgan 
imkoniyat va imtiyozlar samarasi nimalarda 
koʻzga tashlanayotir? Yoshlarning yaqin 
hamkoriga aylangan “El-yurt umidi” jamgʻarmasi 
ijrochi direktori, yuridik fanlar doktori, professor 
Gulnoza ISMOILOVA bilan suhbatimizda shu 
kabi savollarga javob topishga harakat qildik.

Uchrashuv avvalida yuqori martabali 
mehmon davlatimiz rahbariga Ozarbayjon 
Prezidenti Ilhom Aliyevning samimiy salomi 
va ezgu tilaklarini yetkazdi.

Oʻzbekiston — Ozarbayjon strategik 
sheriklik va ittifoqchilik munosabatlarini, 
avvalo, savdo-iqtisodiy sohada yanada 
rivojlantirishning dolzarb masalalari koʻrib 
chiqildi.

Oʻtgan yilda tovar ayirboshlash hajmi 15 
foizga oshdi, joriy yilning oʻtgan davrida esa 
oʻsish qariyb 40 foizni tashkil etdi.

Qurilish, energetika, geologiya, logistika, 
moliya, yoqilgʻi, toʻqimachilik, turizm 
va boshqa tarmoqlarda, shu jumladan, 
qoʻshma Investitsiya kompaniyasi 
ishtirokida kooperatsiya loyihalari amalga 
oshirilmoqda.

Boʻlajak oliy darajadagi uchrashuvlarning 
iqtisodiy kun tartibini puxta tayyorlash 
muhimligi taʼkidlandi.

Shu maʼnoda, boʻlib oʻtgan Hukumatlararo 
komissiya va Ishbilarmonlar kengashi 
yigʻilishlarining yakunlari yuksak baholandi. 
Shuningdek, ikki mamlakat hududlari forumi 
natijador oʻtishini taʼminlash zarurligi qayd 
etildi.

OʻzA

Oʻzbekiston Respublikasi Prezidenti Shavkat Mirziyoyev amaliy 
tashrif bilan mamlakatimizga kelgan Ozarbayjon Respublikasi iqtisodiyot vaziri 

Mikoyil Jabborovni qabul qildi.

Oʻzbekiston Respublikasi Prezidenti 
Matbuot xizmati surati.

OZARBAYJON BILAN AMALIY HAMKORLIKNI 
YANADA KENGAYTIRISH MUHIMLIGI TA’KIDLANDI



YANGI O‘ZBEKISTON2 Mahalla endi tashabbuslar tugʻiladigan, yangi ish oʻrinlari 
yaratiladigan, eng muhimi, odamlarning muammolari oʻz yechimini 

topadigan manzilga aylandi.
SIYOSAT

Inson qadri uchun

Boshlanishi 1-betda

Mahallaning mustaqil ijtimoiy institut 
sifatida shakllanishi aynan oʻrta asrlarga borib 
taqaladi. Bu davrda shaharlar hunarmandlik, 
savdo-sotiq va madaniyat markazlariga aylanib, 
aholining kasbiy va hududiy birlashuvi kuchayib 
borishi natijasida mahallalar muayyan kasb 
egalari, qarindoshlik munosabatlari yoki etnik 
yaqinlik asosida tashkil topa boshlagan.

Shaharning eng kichik maʼmuriy-ijtimoiy 
boʻgʻini sifatida har bir mahalla ichki boshqaruv 
tizimi, jamoat tartibi va urf-odatlariga ega 
boʻlgan. Qayd etish joizki, oʻrta asrlar mahallasi, 
eng avvalo, aholining ijtimoiy muhofazasini 
taʼminlovchi tizim vazifasini bajargan. Muhtoj 
oilalarga yordam koʻrsatish, yetim va beva-
bechoralarni qoʻllab-quvvatlash, hasharlar 
tashkil etish, tabiiy ofatlar yoki boshqa 
qiyinchiliklarga uchraganlarga koʻmak berish 
mahallada keng tarqalgan udumlardan biri 
boʻlgan. 

Mamlakatimizni ushbu noyob institutsiz 
tasavvur etib boʻlmaydi. Aynan mahallada 
davlat siyosati insonlarning kundalik hayoti 
bilan uygʻunlashib, koʻplab ijtimoiy masalalar 
idoralarda emas, balki joylarda, oilalar davrasida 
hal etiladi.

Shu bois, fuqarolar yigʻinlari faoliyatini 
rivojlantirish va imkoniyatlarini kengaytirish 
masalasi doim eʼtiborda. Chunki mahalla tizimi 
samaradorligi davlat qarorlarining har bir 

Ikkinchidan, iqtisodiy islohotlar. 
Valyuta bozori erkinlashtirildi, investitsiya 
muhiti sezilarli darajada yaxshilandi, xususiy 
tadbirkorlikni rivojlantirish uchun shart-
sharoitlar yaratildi, kichik va oʻrta biznesni 
qoʻllab-quvvatlash mexanizmlari kengaytirildi. 
Natijada iqtisodiyot yanada barqarorlashib, 
diversifikatsiyalashdi.

Uchinchidan, ijtimoiy sohaning 
rivojlanishi. Zamonaviy maktablar, bolalar 
bogʻchalari, tibbiyot muassasalari, infratuzilma 
obyektlari qurilishiga katta mablagʻ 
yoʻnaltirildi. Yoshlar, xotin-qizlar va aholining 
ijtimoiy himoyaga muhtoj qatlamlarini qoʻllab-
quvvatlash dasturlari amalga oshirilmoqda.

— Soʻnggi yillarda Oʻzbekiston va TDT 
oʻrtasidagi hamkorlik sezilarli darajada 
faollashdi. Bu hamkorlikning qaysi jihatlarini 
eng muvaffaqiyatli deb hisoblaysiz va 
kelajakda qanday qoʻshma loyihalar ustuvor 
ahamiyat kasb etishi mumkin?

— Oʻzbekiston 2019-yilda TDTning 
toʻlaqonli aʼzosiga aylandi, 2022–2023-yillarda 
esa tashkilotga ilk bor raislik qildi. Ushbu 
davr mobaynida Oʻzbekiston raislik vazifasini 
samarali bajarib, TDTning yanada institutsional 
rivojiga salmoqli hissa qoʻshdi. 

Oʻzbekiston tashkilot tarixida birinchi marta 
ustuvor yoʻnalishlar va tadbirlar majmuini 
oʻz ichiga olgan Raislik konsepsiyasini ishlab 
chiqdi. Mazkur hujjat aʼzo davlatlar oʻrtasidagi 
hamkorlikni mustahkamlashga va tashkilot 
faoliyatini takomillashtirishga qaratilgan qator 
yangi tashabbuslarni mujassam etdi. 

Konsepsiya TDTga aʼzo barcha 
davlatlarga taqdim etildi va yuqori baholandi. 
Taʼkidlash joizki, Oʻzbekiston tomonidan 
asos solingan Raislik konsepsiyasini ishlab 
chiqish amaliyoti tashkilotning yangi 
anʼanasiga aylandi.

Oʻzbekistonning TDT bilan hamkorligini 
mamlakat tashqi siyosatining eng istiqbolli 
yoʻnalishlaridan biri sifatida baholash mumkin. 
Siyosiy muloqot kuchayishi, savdo-iqtisodiy 
aloqalar oʻsishi, Oʻrta yoʻlak boʻylab transport 
oʻzaro bogʻliqligi rivojlanishi hamda madaniy-
gumanitar almashinuv kengayishi eng 
muvaffaqiyatli natijalar boʻldi. Bugungi kunda 
TDT transport, energetika, raqamlashtirish 
va “yashil” iqtisodiyotga alohida eʼtibor 
qaratmoqda.

TDT mintaqasining iqtisodiy salohiyati 
tobora yaqqol namoyon boʻlmoqda. 2025-yilga 
kelib TDTga aʼzo va kuzatuvchi davlatlarning 
umumiy yalpi ichki mahsuloti 2,4 trillion 
AQSH dollaridan oshadi, umumiy savdo hajmi 
esa 1,27 trillion dollarga yetdi. Oʻrtacha 6,86 
foizli iqtisodiy oʻsish surʼati bilan mintaqamiz 
3,2 foizli jahon prognozidan ikki barobardan 
yuqori natija koʻrsatib, barqaror va ishonchli 
rivojlanmoqda. 

Kubanichbek OMURALIYEV: 

“O‘ZBEKISTON KENG KO‘LAMLI, TIZIMLI 
TRANSFORMATSIYANING MUVAFFAQIYATLI NAMUNASINI YARATDI”

TASHABBUSLAR TUG‘ILADIGAN, 
MUAMMOLAR YECHIM TOPADIGAN MANZIL 

Turkiy davlatlar tashkiloti Bosh kotibi “Dunyo” axborot agentligi muxbiri savollariga javob berdi

Oʻzbekiston TDT doirasida nafaqat 
ishtirokchi, balki amaliy loyihalar tashabbuskori 
sifatida oʻzini koʻrsatayotgani muhim 

ahamiyat kasb etmoqda. Bu logistika, savdoni 
soddalashtirish, raqamli iqtisodiyot, yoshlar va 
taʼlim dasturlariga taalluqlidir.

— Oʻzbekistondagi islohotlarning asosiy 
yoʻnalishlaridan biri ochiq tashqi siyosatni 
shakllantirish boʻldi. Sizningcha, bu oʻzgarishlar 
xalqaro hamjamiyat ishonchini mustahkamlashga 
qay darajada hissa qoʻshmoqda?

— Bu oʻzgarishlar xalqaro hamjamiyatning 
Oʻzbekistonga ishonchini sezilarli darajada 
mustahkamladi. Ochiq tashqi siyosat mamlakatga 
avvalgi yakkalanib qolish holatidan chiqish, 
qoʻshnilar, xalqaro tashkilotlar va dunyoning 
yetakchi hamkorlari bilan konstruktiv muloqotni 
yoʻlga qoʻyish imkonini berdi.

Eng muhimi, Oʻzbekiston kelajagi porloq, 
ochiq va masʼuliyatli hamkor sifatida qabul 
qilina boshlandi. Bu siyosiy aloqalar oʻsishida, 
iqtisodiy hamkorlik kengayishida, xorijiy 
investorlar qiziqishi ortishida, shuningdek, 
BMT, YXHT, TDT, SHHT, Yevropa Ittifoqi 
va boshqa tuzilmalar bilan oʻzaro hamkorlik 
faollashuvida namoyon boʻldi.

Markaziy Osiyo davlatlari bilan 
munosabatlarning strategik sheriklik darajasiga 
olib chiqilgani, ayniqsa, muhim yutuq boʻldi. 
Yaxshi qoʻshnichilik siyosati, chegara, transport 
va suv-energetika masalalari hal etilishi 
mintaqada yangi ishonch muhitini vujudga 
keltirdi. Oʻzbekiston mintaqaviy muloqot 
tashabbuskorlaridan biriga va muhim xalqaro 
masalalarni muhokama qiladigan maydonga 
aylandi.

Bundan tashqari, ichki islohotlar — 
iqtisodiyotni erkinlashtirish, inson huquqlarini 
himoya qilish, sud-huquq sohasidagi 
oʻzgarishlar, davlat organlari ochiqligini oshirish 
mamlakatning xalqaro obroʻsiga ijobiy taʼsir 
koʻrsatdi. Xalqaro hamjamiyat nafaqat tashqi 
siyosiy bayonotlarni, balki davlat ichidagi 
haqiqiy oʻzgarishlarni ham yuksak baholadi.

— Bugungi kunda Oʻzbekiston barqaror 

rivojlanish, “yashil” iqtisodiyot, raqamli 
transformatsiya, ilm-fan, taʼlim va inson 
kapitalini rivojlantirish yoʻnalishidagi 
tashabbuslarni faol ilgari surmoqda. TDT 
doirasida bu sohalarda kelgusi hamkorlik 
uchun qanday imkoniyatlarni koʻryapsiz?

— Nazarimda, yaqin yillarda aynan shu 
yoʻnalishlar TDTga aʼzo davlatlar hamkorligi kun 
tartibini belgilab beradi. Zamonaviy chaqiriqlar 
nafaqat iqtisodiy aloqalarni mustahkamlashni, 

balki turkiy davlatlarning intellektual, texnologik 
va ilmiy salohiyatini birlashtirishni ham taqozo 
etmoqda. Avvalo, “yashil” iqtisodiyot sohasida 
katta istiqbollar ochilmoqda. Bular quyosh 
va shamol energetikasi sohasidagi loyihalarni 
birgalikda amalga oshirish, energiya tejamkor 
texnologiyalarni joriy etish, suv resurslaridan 
oqilona foydalanish, iqlim oʻzgarishi 
oqibatlariga qarshi kurashish va ekologik toza 
transportni rivojlantirishdan iborat.

Mazkur yoʻnalishda mamlakatlarimiz 
tomonidan strategik ahamiyatga ega qoʻshma 
loyihalar allaqachon hayotga tatbiq etilmoqda. 
Xususan, Oʻzbekiston, Qozogʻiston va 
Qirgʻiziston birgalikda Qirgʻiziston hududida 
Qambarota-1 GES qurilishi loyihasini amalga 
oshiryapti.

GESning loyihaviy quvvati 1860 MVtni 
tashkil etadi. Uning roʻyobga chiqarilishi 
mintaqaning energetik xavfsizligini sezilarli 
darajada mustahkamlashga, qayta tiklanuvchi 
energiya manbalaridan foydalanishni 
kengaytirishga hamda mintaqaviy hamkorlik 
va integratsiyani yanada chuqurlashtirish uchun 
mustahkam zamin yaratishga imkon beradi.

Tajriba va sarmoyalarni birlashtirish 
barqaror rivojlanishga oʻtishni tezlashtiradi. 
Raqamli transformatsiya ham kam boʻlmagan 
muhim yoʻnalishdir. TDT mamlakatlari raqamli 
infratuzilmani yanada faolroq rivojlantirishi, 
elektron hukumat, sunʼiy intellekt tizimlari, 
kiberxavfsizlik texnologiyalari va raqamli 
savdoni joriy etishi mumkin. Yagona raqamli 
makon yaratilishi biznes va davlat institutlari 
oʻrtasidagi oʻzaro hamkorlikni sezilarli darajada 
osonlashtiradi.

Joriy yilning may oyida Turkiston shahrida 
global va mintaqaviy rivojlanishning zamonaviy 
tendensiyalarini toʻlaqonli aks ettiruvchi “Sunʼiy 
intellekt va raqamli rivojlanish” shiori ostida 
tashkilotimizning navbatdagi norasmiy sammiti 
boʻlib oʻtdi.

Shu oʻrinda Oʻzbekiston Prezidentining 
“Raqamli turkiy dunyo” konsepsiyasini 
qabul qilish tashabbusi muhimligini alohida 
taʼkidlamoqchiman. Mazkur konsepsiya 
zamonaviy voqeliklar, texnologik oʻzgarishlar va 
raqamli rivojlanishning umumiy ustuvorliklarini 
hisobga olgan holda turkiy davlatlar oʻrtasidagi 
hamkorlikni rivojlantirishga doir kompleks va 
tizimli yondashuvni nazarda tutadi.

— Soʻnggi oʻn yillikdagi islohotlar 
davomida Oʻzbekiston qator xalqaro va 
mintaqaviy loyihalar tashabbuskoriga 
aylandi. Amalga oshirilgan tashabbuslarning 
qaysi biri Markaziy Osiyo va umuman, 
xalqaro hamjamiyat uchun muhim 
ahamiyatga ega?

— Eng muhim tashabbuslar sirasiga 
Markaziy Osiyo davlatlari rahbarlarining 
muntazam Maslahat uchrashuvlarini kiritgan 
boʻlardim. Aynan ushbu format mintaqa 
mamlakatlariga xavfsizlik, savdo, transport, 
suv, energetika va ekologiya masalalarini 
ortiqcha tashqi ziddiyatlarsiz, mustaqil ravishda 
muhokama qilish imkonini berdi. 

Ikkinchi muhim yoʻnalish — transport-
logistika sohasidagi oʻzaro bogʻliqlikni 
rivojlantirishdir. Transkaspiy yoʻnalishi, temir 
yoʻl va avtomobil yoʻlaklari, portlar hamda 
yangi bozorlarga chiqish bilan bogʻliq loyihalar 
nafaqat Oʻzbekiston, balki butun Markaziy 
Osiyo uchun strategik ahamiyat kasb etib, 
mintaqani Sharq va Gʻarb oʻrtasidagi muhim 
boʻgʻinga aylantirmoqda.

Uchinchi muhim tashabbus — Afgʻoniston 
borasida tinchlik, barqarorlik va gumanitar 
hamkorlikni ilgari surishdir. Oʻzbekiston 
Afgʻonistonni mintaqaviy iqtisodiy jarayonlarga 
jalb qilish, infratuzilma, savdo va energetikani 
rivojlantirish tarafdori sifatida izchil pozitsiyani 
egallab kelmoqda.

Bu butun Markaziy Osiyo xavfsizligi uchun 
muhimdir. Shu yoʻnalishda barcha turkiy 
davlatlar TDTning 2025-yil may oyida boʻlib 
oʻtgan Budapesht sammiti doirasida Afgʻoniston 
boʻyicha qoʻshma bayonotni qabul qilib, 
Oʻzbekiston tashabbusi bilan hamjihat ekanini 
namoyon etdi. 

Shuningdek, TDTga aʼzo davlatlarning 
mintaqaviy xavfsizlik va barqarorlikni 
mustahkamlashga, butun mintaqa uchun 
strategik ahamiyatga ega masalalar yuzasidan 
konstruktiv hamkorlikni rivojlantirishga 
sodiqligining yaqqol tasdigʻi boʻldi.

Ekologiya va barqaror rivojlanish, 
jumladan, Orol muammosi, suvni tejash, iqlim 
oʻzgarishi va “yashil” iqtisodiyot sohasidagi 
tashabbuslar uzoq muddatli ahamiyatga egadir. 
Bu muammolar milliy chegaralardan tashqariga 
chiqib, birgalikdagi mintaqaviy yechimlarni 
talab etadi.

— Koʻplab xalqaro ekspertlar yangi 
Oʻzbekiston islohotlari tajribasini keng 
mintaqadagi ulkan transformatsiyaning eng 
yorqin namunalaridan biri sifatida eʼtirof 
etmoqda. Sizningcha, bu tajribaning qaysi 
jihatlari boshqa davlatlar uchun alohida 
qiziqish uygʻotadi?

— Yangi Oʻzbekiston tajribasi, avvalo, 
islohotlarning bir vaqtning oʻzida siyosiy, 
iqtisodiy, ijtimoiy, huquqiy va tashqi siyosat 
sohalarida kompleks tarzda kechishi bilan 
ahamiyatlidir. Boshqa davlatlar uchun aynan shu 
yondashuv — ayrim oʻzgarishlar emas, balki 

rivojlanish modelining tizimli transformatsiyasi 
jiddiy ahamiyat kasb etadi.

“Davlat — inson uchun” tamoyili alohida 
qiziqish uygʻotadi. Islohotlar aholi turmush 
sifatini oshirish, taʼlim, tibbiyot, davlat 
xizmatlaridan foydalanish imkoniyatlarini 
kengaytirish, yoshlar, xotin-qizlar va aholining 
ijtimoiy himoyaga muhtoj qatlamlarini qoʻllab-
quvvatlashga yoʻnaltirilgan. Bunday insonparvar 
yondashuv koʻplab rivojlanayotgan mamlakatlar 
uchun foydali boʻlishi mumkin.

Davlat boshqaruvi raqamlashtirilishi va 
uning shaffofligini oshirish ham muhimdir. 
Xizmatlarni elektron shaklga oʻtkazish, 
byurokratiyani qisqartirish, aholi bilan qayta 
aloqa mexanizmlarini rivojlantirish yanada 
samarali va zamonaviy boshqaruv tizimini 
yaratadi.

Oʻzbekistonning islohotlarni barqarorlikni 
saqlagan holda uygʻunlashtira olish qobiliyati 
alohida qiziqish uygʻotadi. Bu keng koʻlamli 
oʻzgarishlarni tadrijiy, izchil va milliy oʻziga 
xosliklarni inobatga olgan holda amalga oshirish 
mumkinligini koʻrsatadi.

Umuman olganda, yangi Oʻzbekiston tajribasi 
boshqa davlatlar uchun siyosiy iroda, ochiqlik, 
ijtimoiy faollik, pragmatik tashqi siyosat qanday 
qilib chuqur va barqaror transformatsiya asosi 
boʻla olishiga misol sifatida qiziqarlidir.

— Yangi Oʻzbekiston islohotlarining 
10-yilligi munosabati bilan mamlakatimiz 
xalqi va rahbariyatiga qanday tilaklaringiz 
bor? Kelgusi yillarda Oʻzbekistonning 
yanada rivojlanishi borasida kutilmalaringiz 
qanday?

— Islohotlarning 10 yilligi va mamlakat 
mustaqilligining 35 yilligi munosabati bilan 
yangi Oʻzbekiston rahbariyati va qardosh 
xalqiga tinchlik, barqarorlik, hamjihatlik va 
farovonlik yor boʻlsin. Uchinchi Renessansning 
mustahkam poydevorini yaratishga qaratilgan 
keng koʻlamli islohotlar va bunyodkorlik 
ishlarini amalga oshirishda yangidan yangi 
muvaffaqiyatlar tilayman.

Boshlangan barcha islohotlar bundan buyon 
ham asosiy maqsadga — insonlar farovonligini 
yuksaltirish, adolatni mustahkamlash, 
zamonaviy iqtisodiyot, ilm-fan, taʼlim va inson 
kapitalini rivojlantirishga xizmat qilaversin. 
Soʻnggi yillarda shakllangan yangilanish 
shijoati saqlanib qolishi va har bir oila, har bir 
hudud hamda har bir fuqaro hayotida sezilarli 
natijalarini berishi juda muhimdir.

Men Oʻzbekistonning kelgusi taraqqiyotiga 
katta umid va ishonch bildiraman. Aminmanki, 
mamlakat ochiq, zamonaviy va jadal 
rivojlanayotgan davlat sifatidagi mavqeini izchil 
mustahkamlab, turkiy davlatlar oʻrtasidagi 
hamkorlikni kengaytirib, mintaqaviy sheriklikni 
mustahkamlash va xalqaro hamkorlikni 
rivojlantirishga salmoqli hissa qoʻshishda 
davom etadi.

“Dunyo” AA
Istanbul shahri

insonga tez, manzilli va natijador yetib borishini 
taʼminlaydi.

Soʻnggi yillarda mahallaning jamiyat 
hayotidagi oʻrni hamda taʼsirini kuchaytirish 

boʻyicha izchil islohotlar amalga oshirilmoqda. 
Tan olish kerak, yaqin yillargacha koʻplab 
mahallalar yechimini kutayotgan muammolar 
girdobida edi. Yoʻllarning nosozligi, 
infratuzilmadagi kamchiliklar, ishsizlik, ijtimoiy 
muammolar, yoshlar uchun imkoniyatlar 
cheklangani odamlarni tashvishga solardi. Ular 
oʻz orzu-umidlari bilan yashar, oʻzgarishlarni 
mushtoqlik bilan kutardi. 

Bugun esa mahallalar tanib boʻlmas darajada 
oʻzgardi. Yangi yoʻllar va muhandislik-
kommunikatsiya tarmoqlari barpo etildi. 
Koʻchalar obod boʻldi, zamonaviy ijtimoiy 
obyektlar bunyod etildi. Tadbirkorlik qoʻllab-
quvvatlanmoqda, ehtiyojmand oilalarga manzilli 
yordam koʻrsatish tizimi yaratildi.

Mahalla endi tashabbuslar tugʻiladigan, 
yangi ish oʻrinlari yaratiladigan, eng muhimi, 
odamlarning muammolari oʻz yechimini 
topadigan manzilga aylandi. 

Bu oʻzgarishlar mahallalarga qaratilayotgan 
doimiy eʼtibor va gʻamxoʻrlik samarasidir. 
Davlatimiz rahbari hududlarga har bir tashrifi 
davomida aholi bilan yuzma-yuz muloqot qiladi, ularning taklif va muammolarini diqqat 

bilan tinglaydi. Ana shu samimiy muloqotlarda 
koʻtarilgan masalalar videoselektor yigʻilishlari, 
muhokamalar va taqdimotlarda atroflicha koʻrib 
chiqilib, oʻzining amaliy yechimini topmoqda.

2026-yil Mahallani rivojlantirish va jamiyatni 
yuksaltirish yili deb eʼlon qilinishi munosabati 
bilan joriy yil 24-iyun kuni Prezidentimizning 
“Mahalla boshqaruvini samarali tashkil etishga 
oid qoʻshimcha chora-tadbirlar toʻgʻrisida”gi 
farmoni imzolandi.

Mazkur hujjat mahalla instituti yanada 
mustaqil va xalqchil tuzilmaga, jamoatchilik 
boshqaruvi va nazoratining tayanch boʻgʻiniga 
aylanishiga koʻmaklashish, uning jamiyatdagi 

nufuzi va rolini kuchaytirish, shuningdek, 
faoliyatini raqamlashtirish maqsadlariga xizmat 
qilishi bilan ahamiyatlidir.

Unga koʻra, mahalla raisi ijtimoiy 
muammolarni qayd etuvchi shaxsdan oʻz 
hududining ijtimoiy-iqtisodiy buyurtmasini 
shakllantiruvchiga aylanadi. Bunda muammo 
aniq hisob-kitob qilinadi, loyiha tayyorlanib, 
masʼul tashkilotlarga vazifa qoʻyiladi. 

Prezidentimiz raisligida mahallalarga yangi 
muhit olib kirish hamda “mahalla yettiligi” 
faoliyatini yangicha tashkil qilish boʻyicha 
shu yil 16-iyul kuni oʻtkazilgan videoselektor 
yigʻilishida ham mahallalarda jinoyatchilikni 
jilovlash, aholi muammolarini hal etish va 

“yettilik” masʼuliyatini oshirish masalalari 
atroflicha muhokama qilindi. 

Bugun mahalla bandlikni taʼminlash, 
tadbirkorlikni rivojlantirish, ijtimoiy qoʻllab-
quvvatlash, jamoat xavfsizligini mustahkamlash 
va yoshlar tarbiyasi kabi muhim masalalar 
tutashadigan yagona maskanga aylangan. Shu 
bois, mahalla tizimini yanada rivojlantirish 
faqat maʼmuriy qarorlar bilan cheklanib qolmay, 
puxta ilmiy yondashuv, zamonaviy metodikalar 
va chuqur tahliliy asoslarni ham talab etadi. 

Oʻrganishlar koʻrsatmoqdaki, shu vaqtgacha 
mamlakatimizda tadqiq etilgan ilmiy ishlarning 
juda kam qismida mahallaga aloqador ayrim 
masalalar oʻrganilgan. Shu munosabat bilan 
Mahallani rivojlantirish milliy instituti tashkil 
etiladigan boʻldi.  

Yangi institut mahalla tizimidagi islohotlarni 
ilmiy tahlil qilish, ilgʻor tajribalarni oʻrganish va 
ommalashtirish, “yettilik” faoliyatini samarali 
tashkil etish boʻyicha amaliy tavsiyalar ishlab 
chiqish bilan shugʻullanadi. Ushbu tizim orqali 
har yili mahalla tizimi va “yettilik” aʼzolarining 
malakasi oshiriladi. 

Mahallalarda xususiy bogʻcha, maktab, 
klinika va sport inshootlari qurish uchun yerni 
auksionga chiqarish vakolati ham mahalla 
raislariga beriladi. Davlatimiz rahbari mahalla 
raisi ijtimoiy muammolarni hal qilish, tozalikni 
taʼminlash va daromadni koʻpaytirishga xizmat 
qiladigan loyihalarda tashabbuskor boʻlishi 
zarurligini taʼkidladi. 

Bu yil yurtimiz mustaqilligining 35 yilligi 
“Yagona Vatan, yagona xalq boʻlib, yangi hayot 
va kelajak yaratamiz!” degan ezgu gʻoya asosida 
keng nishonlanadi. Ana shu munosabat bilan 
“Mahallada obodlik va mehr-saxovat oyligi” 
eʼlon qilindi. 

Yigʻilish yakunida Prezidentimiz 
barcha masʼullarga aniq topshiriqlar berib, 
ularning ijrosi uchun qatʼiy muddat va zarur 
mablagʻ manbalarini belgilab berdi. Endi 
asosiy vazifa topshiriqlar natijasi har bir 
mahallada, har bir xonadon, eng muhimi, 
har bir inson hayotida sezilishi. Chunki 
bugungi mahalla xalq farovonligi, tinchligi 
va mamlakat taraqqiyotining eng mustahkam 
poydevoridir.

Ixtiyor JALILOV, 
tarix fanlari boʻyicha falsafa doktori 

Markaziy Osiyo davlatlari bilan munosabatlarning 
strategik sheriklik darajasiga olib chiqilgani, ayniqsa, muhim 
yutuq boʻldi. Yaxshi qoʻshnichilik siyosati, chegara, transport va 
suv-energetika masalalari hal etilishi mintaqada yangi ishonch 
muhitini vujudga keltirdi. Oʻzbekiston mintaqaviy muloqot 
tashabbuskorlaridan biriga va muhim xalqaro masalalarni 
muhokama qiladigan maydonga aylandi.

Mahalla insoniyat tamadduni 
tarixida jamoaviy yashash 
tarzining muhim koʻrinishlaridan 
biri sifatida shakllangan, 
Markaziy Osiyo xalqlari hayotida 
nafaqat hududiy birlik, balki 
aholining ijtimoiy-iqtisodiy 
va maʼnaviy munosabatlarini 
tartibga soluvchi muhim maskan 
vazifasini bajargan. 



YANGI O‘ZBEKISTON 32025-yilga kelib, Oʻzbekistonda kichik tadbirkorlik 
subyektlari soni 1 milliondan oshdi.

Mazkur yondashuv doirasida institutsional 
taraqqiyot bilan bozor islohotlari oʻrtasidagi 
uzviy bogʻliqlik yaqqol namoyon boʻladi. 
Valyuta bozori liberallashtirilishi bunga yorqin 
misol, u toʻgʻridan toʻgʻri xorijiy investitsiya 
oqimini sezilarli darajada faollashtirdi. Soʻnggi 
yillarda mamlakat iqtisodiyotiga 150 milliard 
dollar miqdorida xorijiy investitsiya jalb qilindi.

Investitsiyaviy faollikning ortishi, oʻz 
navbatida, sud-huquq tizimini isloh qilish 
hamda mulk huquqini himoyalash kafolatlarini 
kuchaytirishga obyektiv ehtiyojni yuzaga 
keltirdi. Natijada global kapitalning mamlakatga 
ishonchi yanada mustahkamlanib, “ijobiy qayta 
aloqa” tamoyiliga asoslangan yaxlit jarayon 
shakllandi.

Uzluksiz islohotlar mantigʻi fiskal siyosatda 
ham izchil davom etmoqda. Soliq tizimining 
tubdan soddalashtirilishi va fiskal yukning 

bosqichma-bosqich kamaytirilishi kichik va 
oʻrta biznesning jadal rivojlanishiga kuchli 
turtki berdi. Jumladan, 2025-yilga kelib, 
Oʻzbekistonda kichik tadbirkorlik subyektlari 
soni 1 milliondan oshdi.

Tadbirkorlik faolligi oshishi tizim oldiga 
yangi vazifalarni qoʻydi. Erishilgan surʼatlarni 
saqlab qolish uchun tranzaksiya xarajatlarini 
keskin kamaytirish zarurati yuzaga keldi. Mazkur 
vazifaga javoban davlat sektori kompleks 
raqamlashtirildi. Bugungi kunda fuqarolar va 
tadbirkorlik subyektlari murojaatlarining 80-85 
foizdan ortigʻi elektron shaklda tushmoqda.

Islohotlarning navbatdagi bosqichida 
biznesni har tomonlama qoʻllab-quvvatlash 
koʻlami yanada kengaytirildi. 2026-yil 
1-yanvardan Oʻzbekistonda “Biznesni 15 
daqiqada boshlash” tamoyili asosida tadbirkorlik 
subyektlarini davlat roʻyxatidan oʻtkazish tizimi 
joriy etilmoqda. Tizim doirasida roʻyxatdan 
oʻtkazish jarayonida yetti turdagi xizmatni bir 
vaqtning oʻzida koʻrsatish nazarda tutilgan.

Shu tariqa davlat sektorining tizimli raqamli 
transformatsiyasi xususiy tashabbuslarni 
amalga oshirish shart-sharoitlarini tubdan 
soddalashtirish bilan uygʻunlashib, maʼmuriy 
islohotlarni iqtisodiy liberallashtirishning 
bevosita texnologik davomiga aylantirdi.

Mazkur taraqqiyot yoʻlining muhim 
xususiyati global tahdidlar va beqarorlik 

sharoitida ichki barqarorlikni taʼminlashga 
qodir boʻlgan moslashuvchan davlat tizimini 
shakllantirishdan iborat. Raqamli, huquqiy 
va iqtisodiy oʻzgarishlar bir-birini oʻzaro 
kuchaytirishi, islohotlarning umumiy samarasi 
modernizatsiya jarayoniga barqaror va ortga 
qaytmas tus bermoqda.

Ikkinchidan, xalq manfaatlari ustuvorligini 
taʼminlash va inson kapitaliga sarmoya kiritish.

Oʻzbekistondagi islohotlarning bosh mezoni 
sifatida “Xalq davlat idoralariga emas, davlat 
idoralari xalqqa xizmat qilishi kerak” tamoyili 
belgilangan. Bu esa ijtimoiy siyosatni tubdan 
qayta koʻrib chiqishga olib keldi. Endi davlat 
tomonidan ushbu yoʻnalish mamlakatning uzoq 
muddatli taraqqiyotiga qaratilgan strategik 
investitsiya sifatida baholanmoqda.

Mazkur konsepsiya qator ustuvor va 
fundamental maqsadlarga erishish orqali 
hayotga tatbiq etilmoqda.

Shunday maqsadlardan biri raqobatbardosh 
avlodni shakllantirishdir. Soʻnggi yillarda taʼlim 
sohasiga yoʻnaltirilayotgan davlat xarajatlari 
sezilarli darajada oshirildi, yangi oliy taʼlim 
muassasalari, jumladan, xorijiy universitetlar 
filiallari faoliyati kengaytirildi, shuningdek, 
maktab taʼlimi tizimi izchil modernizatsiya 
qilinmoqda. Natijada maktabgacha taʼlim 
bilan qamrov darajasi 2016-yildagi 20 foizdan 
2025-yilda 78 foizga, oliy taʼlim bilan qamrov 
esa 9 foizdan 44 foizgacha yuqori darajaga yetdi.

Taʼlim tizimini keng koʻlamda 
modernizatsiyalashga milliy xavfsizlik va 
iqtisodiy barqarorlikni taʼminlashning muhim 
kafolati sifatida qaralmoqda. Bolalarning 
erta rivojlanishi va sifatli oliy taʼlimga 
sarmoya kiritish orqali davlat yuqori malakali 
kadrlar salohiyatini shakllantirishni maqsad 
qilgan. Zero, aynan shunday kadrlar kelajak 
texnologiyalariga moslasha oladigan va 
innovatsion iqtisodiyotning harakatlantiruvchi 
kuchiga aylanadigan avlod sifatida voyaga 
yetadi.

Yana bir muhim vazifa ijtimoiy 
harakatchanlikning inklyuziv mexanizmlarini 
shakllantirishdan iborat. Oʻzbekiston ijtimoiy 
neʼmatlarni barchaga bir xil taqsimlash 
tamoyilidan aholining ehtiyojmand qatlamlarini 
manzilli qoʻllab-quvvatlash tizimiga oʻtmoqda. 

“Ijtimoiy lift” vositalari faol joriy etilishi 
fuqarolarni iqtisodiy hayotga keng jalb qilish 
imkonini bermoqda. Shu maqsadda ularning 
oʻz salohiyatini roʻyobga chiqarishi uchun real 
imkoniyatlar yaratadigan qator mexanizmlar — 
subsidiyalar, grantlar, kasbiy qayta tayyorlash 
dasturlari va imtiyozli kreditlash tizimi yoʻlga 
qoʻyildi.

Belgilangan vazifalar doirasida qabul 
qilingan muhim qarorlardan biri ijtimoiy 
masalalarni hal etish vakolatlarining mahalliy 
davlat hokimiyati organlariga berilishi boʻldi. Bu 
har bir oilaning ehtiyojlarini imkon qadar toʻgʻri 
aniqlash va baholash imkonini yaratdi. Mazkur 
yondashuvni amalga oshirishning asosiy vositasi 
sifatida noyob “mahallabay” tizimi — har bir 
mahallada aholi va tadbirkorlar bilan bevosita 
ishlashga yoʻnaltirilgan yangi boshqaruv usuli 
joriy etildi.

Maʼmuriy islohotlar bilan birga sohaning 
chuqur raqamli transformatsiyasi ijtimoiy 
yoʻnalishdagi taraqqiyotning tizimli 
katalizatoriga aylandi.

“Ijtimoiy himoya yagona reyestri” 
platformasi joriy etilishi davlat va fuqarolar 
oʻrtasidagi munosabatlarning yangi tamoyillarini 
shakllantirdi. Byurokratik toʻsiqlarning katta 
qismi bartaraf etilishi hamda resurslarni 
taqsimlashda inson omili minimallashtirilishi 
natijasida shaffoflik taʼminlanib, imkon qadar 

koʻproq fuqarolarni yordam bilan qamrab 
olishga erishildi.

Tanlangan strategiyaning samaradorligi 
erishilgan natijalarning ijobiy dinamikasi 
bilan tasdiqlanmoqda. Soʻnggi oʻn yillikda 
Oʻzbekistonda kambagʻallik darajasi 35 foizdan 
5,8 foizgacha qisqardi.

Mazkur koʻrsatkichlar nafaqat aholi turmush 
darajasi va sifati izchil yuksalayotgani, balki 
uzoq muddatli ijtimoiy barqarorlik va ichki 
siyosiy osoyishtalikning mustahkam poydevori 
shakllanayotganini ham koʻrsatadi.

Mulk va barqaror daromadga ega inson oʻz 
qadr-qimmati nafaqat qonun, balki iqtisodiy 
mustaqilligi bilan ham kafolatlangan fuqarolik 
jamiyatining ongli va faol ishtirokchisiga 
aylanadi.

Mamlakatning iqtisodiy yutuqlarini jamiyat 
farovonligini oshirishga yoʻnaltirish ustuvor 
ahamiyat kasb etadi. Oʻzbekistonda bozorni 
liberallashtirish, yalpi ichki mahsulot oʻsishi va 
toʻgʻridan toʻgʻri xorijiy investitsiya jalb etishga 
maqsadning oʻzi emas, balki insonlarning hayot 
sifatini yaxshilash va rivojlanish imkoniyatlarini 
kengaytirish vositasi sifatida qaralmoqda.

Har bir fuqaroning shaʼni, qadr-qimmati 
va shaxsiy erkinligini himoya qilish iqtisodiy 
taraqqiyotning fundamental asosi sifatida eʼtirof 
etiladi. Shu tariqa inson manfaatlarini ustuvor 
qoʻyish har qanday davlat qarorini baholashning 
asosiy mezoni hisoblanadi.

Bunday sharoitda islohotlarni milliy 
yuksalishning uzluksiz va hayotiy jarayoni 
sifatida tavsiflash mumkin. Bu jarayonda har 
bir bitim, qonun va investitsiyaning pirovard 
manfaatdori insondir.

Mazkur qarashlar tizimida millat salohiyati 
mamlakatning yagona tuganmas resursi, uni 
toʻliq roʻyobga chiqarish esa davlatning eng oliy 
burchidir.

Uchinchidan, davlat va xususiy sektorning 
strategik sheriklik modeliga tayanish.

Maʼmuriy transformatsiyaning muhim 
yoʻnalishlaridan biri “davlat — xususiy 
tashabbuslar uchun platforma” modelini joriy 
etish boʻldi. Bu davlatning resurslarni monopol 
tarzda boshqarish rolidan bosqichma-bosqich 
voz kechib, tartibga solish, muvofiqlashtirish 
va institutsional funksiyalarga, shuningdek, 
raqobat, tadbirkorlik va innovatsion faollikni 
rivojlantirish uchun qulay shart-sharoitlar 
yaratishga eʼtibor qaratishini anglatadi. 
Mazkur yondashuv oʻzaro bogʻliq chora-
tadbirlar majmui orqali hayotga tatbiq 
etilmoqda.

Birinchisi, davlat xususiy kapital 
samaraliroq faoliyat yuritishi mumkin boʻlgan 
iqtisodiyot tarmoqlaridan izchil ravishda 
chiqib bormoqda. Davlat-xususiy sheriklik 
mexanizmlari orqali biznes ijtimoiy va 
infratuzilmaviy loyihalarni amalga oshirishga 
keng jalb etilmoqda. Mazkur strategiya 
tadbirkorni davlat bilan birgalikda jamoat 
neʼmatlarini yaratadigan teng huquqli hamkor 
maqomiga koʻtarish imkonini berdi.

Mazkur yondashuv biznes hamjamiyati 
bilan samarali qayta aloqa mexanizmini 
yoʻlga qoʻyish imkonini bermoqda. Xususan, 
Oʻzbekiston Savdo-sanoat palatasi davlat 
organlari va tadbirkorlar ishtirokida qoʻshma 
yigʻilishlar oʻtkazish amaliyotini joriy etgan. 
Ularda tadbirkorlar davlat qarorlarini ishlab 
chiqish va takomillashtirish jarayoniga 
bevosita jalb qilinadi. Bu biznesning boshqaruv 

qarorlarini shakllantirishdagi toʻgʻridan toʻgʻri 
ishtirokini taʼminlab, samarasiz tartibga solish 
xavfini kamaytiradi.

Ikkinchisi, platformaviy model doirasida 
davlat boshqaruvi raqamli asosga oʻtkazilmoqda. 
Bunda gap nafaqat xizmatlarni avtomatlashtirish, 
balki shaffof muhitni shakllantirish haqida 
bormoqda.

Bunday sharoitda boshqaruv jarayonlari 
oldindan prognoz qilinadigan tus oladi, 
qarorlarning barcha bosqichlarda kuzatilishi 
korrupsiyaviy omillarni amalda bartaraf etadi 
hamda davlat organlarining jamiyat va xalqaro 
investorlar oldidagi hisobdorligini bir necha 
barobar oshiradi.

Davlat apparatini raqamlashtirish 
bilan birga davlat umummilliy texnologik 
yangilanishning katalizatori vazifasini ham 
zimmasiga olmoqda. Regulyator sinov 
maydonchalari va innovatsion rivojlanishning 
ixtisoslashtirilgan hududlari — AT parklarni 
tashkil etish orqali startaplar hamda yuqori 
texnologiyali kompaniyalarga yangi 
yechimlarni qonuniy asosda sinovdan 
oʻtkazish imkoniyati yaratilmoqda.

Mazkur strategiya samaradorligi aniq 
raqamlar bilan tasdiqlanmoqda. 2025-yil 
yakunlariga koʻra, Oʻzbekistonning AT 
xizmatlari eksporti tarixiy marrani zabt etib, 
1 milliard dollardan oshdi. Ayni paytda bu 
koʻrsatkich hali mavjud imkoniyatlarning 
chegarasi emas. Uzoq muddatli strategik 
rejalarga muvofiq, 2030-yilga borib, eksport 
hajmini besh barobar — 5 milliard dollargacha 
oshirish koʻzda tutilgan.

Amalga oshirilayotgan transformatsiya 
koʻlami chuqur tarkibiy oʻzgarishlarni 
qayd etayotgan mustaqil xalqaro institutlar 
maʼlumotlari bilan ham tasdiqlanmoqda.

2025-yilda Oʻzbekiston ilk bor “Global 
Startup Ecosystem Index” reytingining eng 
yaxshi 100 taligidan joy olib, Markaziy 
Osiyodagi eng jadal rivojlanayotgan startap xabi 
maqomini mustahkamladi.

Bu siyosatning asosiy maqsadi mamlakatni 
intellektual va moliyaviy kapital uchun global 
jozibador markazga aylantirishdan iborat. Bunda 
qulay huquqiy muhit va texnologik ochiqlik 
gʻoyaning yaratilishidan uni jahon miqyosida 
tijoratlashtirishgacha boʻlgan jarayonni imkon 
qadar tezlashtiradi.

Toʻ r t inch idan ,  Oʻzbek i s tonn ing 
modernizatsiya strategiyasi kelajakni tizimli 
koʻra bilish va oldindan chora koʻrishga 
asoslangan strategik boshqaruvni nazarda 
tutuvchi forsayt siyosati tamoyiliga asoslanadi. 
Xatarlarni uzoq muddatli prognoz qilish va 
ularga mos yechimlarni oldindan ishlab chiqish 
davlat siyosatining ustuvor yoʻnalishiga 
aylanmoqda.

Mazkur strategiya islohotlarning, ayniqsa, 
ikkita muhim yoʻnalishida yaqqol namoyon 
boʻlmoqda.

Birinchisi — yoshlar siyosati. Bugungi kunda 
aholining qariyb 25 foizi, yaʼni 9,5 million 
nafarini 14 yoshdan 30 yoshgacha boʻlgan 
yoshlar tashkil etadi. Har yili qariyb 270 mingta 
yangi oila qurilayotganini hisobga olganda, 
ushbu yoʻnalish inson kapitalini boshqarishga 
puxta va har tomonlama oʻylangan yondashuvni 
talab etadi.

Har yili qariyb 600 ming yosh mehnat 
bozoriga kirib kelmoqda. 2030-yilga borib ushbu 
koʻrsatkich 1 million nafarga yetishi mumkin.

Shu munosabat bilan yosh avlod salohiyatini 
toʻliq roʻyobga chiqarish uchun inklyuziv muhit 
yaratish davlat siyosatining ustuvor yoʻnalishi 
hisoblanadi.

Ta ʼ l im  s i f a t i  uzoq  mudda t l i 
raqobatbardoshlikning asosiy omillaridan biri 
ekanidan kelib chiqib, mamlakatda AT parklar 
hamda ixtisoslashtirilgan yoshlar sanoat 
zonalari tarmogʻidan iborat keng infratuzilmani 
shakllantirishga kirishildi.

“Bir million dasturchi” loyihasi kabi keng 
koʻlamli taʼlim tashabbuslarini amalga oshirish 
hamda mutaxassislarning xalqaro sertifikatlarga 
ega boʻlishini institutsional jihatdan qoʻllab-
quvvat lash Oʻzbekis ton yoshlar ining 
global raqamli mehnat bozoriga samarali 
integratsiyalashuvini taʼminlamoqda. Mazkur 
chora-tadbirlar Oʻzbekistonni shunchaki 
texnologiyalarni qabul qiluvchi mamlakat 
sifatida emas, balki yosh va malakali kadrlar 
salohiyati yuqori darajada jamlangan, shakllanib 
borayotgan mintaqaviy texnologik markaz 
sifatida baholash imkonini beradi.

Texnologik modernizatsiya bilan birga 
qoʻllanilayotgan forsayt boshqaruvi modeli 
kadrlar zaxirasi va boshqaruv elitasini tizimli 
ravishda yangilashga qaratilgan. Har bir 
mahallada yoshlar yetakchisi instituti joriy 

etilishi hamda yangi avlod boshqaruvchilarini 
tayyorlash dasturlari amalga oshirilishi davlat 
boshqaruvi tizimiga loyihaviy fikrlash va 
strategik rejalashtirish koʻnikmalariga ega 
mutaxassislar kirib kelishini taʼminladi.

Shu tariqa byurokratik apparat meritokratiya 
va kasbiy salohiyat tamoyillariga asoslangan 

samarali “ijtimoiy liftlar”ni shakllantiruvchi 
dinamik tizimga sifat jihatidan transformatsiya 
qilinmoqda. Natijada yoshlar bosqichma-
bosqich nafaqat islohotlarning asosiy 
manfaatdor qatlamiga, balki ularning uzoq 
muddatli barqarorligi va ortga qaytmasligining 
muhim kafolatlaridan biriga aylanmoqda.

Oʻzbekistonning barqaror rivojlanishiga 
qaratilgan ikkinchi yoʻnalish iqlim kun tartibi 
boʻlib, uning doirasida mamlakat iqlim 
xatarlarini strategik boshqarish yoʻlini tanladi.

Mazkur sohadagi ichki islohotlar suvdan 
ekstensiv usullarda foydalanishdan voz kechib, 
yuqori texnologiyali klaster yondashuviga 
oʻtishni nazarda tutuvchi “aqlli suvdan 
foydalanish” tamoyiliga asoslanadi. Bu boradagi 
asosiy tizimli vosita irrigatsiya infratuzilmasini 
keng koʻlamda modernizatsiyalash, jumladan, 
kanallarni betonlash va tomchilatib sugʻorish 
texnologiyalarini joriy etish dasturi boʻldi.

Chora-tadbirlar natijasida yiliga 7 milliard 
kub metr suvni tejash imkoniyati yaratildi. 
Bu hajm mintaqadagi eng yirik suv omborlari 
sigʻimi bilan qiyoslanadi.

Sohani texnologik yangilash suv resurslarini 
boshqarish mexanizmlarini raqamlashtirish bilan 
izchil davom ettirildi. “Smart Water” tizimi joriy 
etilishi suv taqsimoti va isteʼmolini real vaqt 
rejimida kuzatish imkonini yaratdi. Natijada suv 
taqsimoti shaffofligi sezilarli darajada oshib, 
oʻnlab yillar davomida mamlakat suv balansiga 
salbiy taʼsir koʻrsatib kelgan samarasiz 
yoʻqotishlar imkon qadar kamaytirildi.

Agrar sohani modernizatsiyalash bilan birga 
davlat “Yashil makon” umummilliy dasturi 
doirasida keng koʻlamli “yashil qalqon”ni 
shakllantirish tashabbusini ilgari surdi. Dastur 
iqlim oʻzgarishiga moslashish hamda shahar 
muhiti sifatini yaxshilash vositasi sifatida 
yashil hududlarni izchil kengaytirishni nazarda 
tutadi.

Nisbatan qisqa davrda ushbu tashabbus 
umummilliy miqyosdagi iqlim oʻzgarishiga 
moslashish strategiyasiga aylandi. Orol 
dengizining qurigan tubida oʻrmonzorlar barpo 
etish alohida ahamiyat kasb etdi. Ikki million 
gektardan ortiq maydonda oʻrmonzor yaratish 
nafaqat tuz va chang boʻronlariga qarshi 
kurashish vositasi, balki choʻllanish hamda 
yer degradatsiyasiga qarshi kurashish boʻyicha 
milliy innovatsion usullarni sinovdan oʻtkazish 
maydoniga ham aylandi.

Mintaqaviy darajada Oʻzbekiston suv 
resurslarini Markaziy Osiyoning umumiy 
strategik boyligi sifatida eʼtirof etish 
konsepsiyasini izchil ilgari surmoqda. Mamlakat 
iqlim oʻzgarishiga moslashish, transchegaraviy 
daryolarni birgalikda boshqarish hamda 
ekologik texnologiyalar almashinuvi sohalarida 
hamkorlik mexanizmlarini shakllantirish 
tashabbuskori sifatida faol ishtirok etmoqda.

Mazkur siyosatning amaliy ifodasi sifatida 
Iqlim texnologiyalari boʻyicha mintaqaviy 
markazni tashkil etish tashabbusi ilgari surildi 
hamda BMTning Orolboʻyi mintaqasiga 
oid rezolyutsiyalari qabul qilindi. Bu 
Oʻzbekistonning ekologik diplomatiya va iqlim 
sohasidagi ekspertiza boʻyicha mintaqaviy 
markazlardan biri sifatidagi mavqeini sezilarli 
darajada mustahkamladi.

Tanlangan strategiya samaradorligi 
mamlakatning ichki iqtisodiy koʻrsatkichlari va 
xalqaro baholar bilan tasdiqlanmoqda. Zamonaviy 
mexanizmlar joriy etilishi natijasida bir gektar 
yerga suv yetkazib berish uchun sarflanadigan 
energiya miqdori 25 foiz qisqartirildi. 2025-yilda 
Oʻzbekiston global Ekologik samaradorlik 
indeksida (Environmental Performance Index — 
EPI) ekologik tizimlarni boshqarish samaradorligi 
boʻyicha mintaqadagi eng jadal oʻsishni qayd etdi.

Mazkur strategiyaning asosiy maqsadi 
ekologik va resurs cheklovlarini texnologik 
yangilanish hamda yangi raqobat ustunliklarini 
shakllantirish omiliga aylantirishdan iborat.

Shu nuqtayi nazardan, Oʻzbekiston nafaqat 
iqlim oʻzgarishi oqibatlariga moslashishga, balki 
“yashil iqtisodiyot”, iqlim texnologiyalari va 
tabiiy resurslarni barqaror boshqarish sohalarida 
oʻziga xos ixtisoslashuvni shakllantirishga ham 
intilmoqda.

Umuman olganda, Oʻzbekistonning bugungi 
modernizatsiya kursi tashqi oʻzgarishlarga 
javoban moslashish modelidan oʻz taraqqiyot 
yoʻlini faol ravishda shakllantirishga qaratilgan 
uzoq muddatli strategiyaga oʻtilayotganini 
aks ettiradi. Shu bilan birga, bu oʻzgarishlar 
Oʻzbekistonni inson, uning huquqlari, qadr-
qimmati va oʻz salohiyatini roʻyobga chiqarish 
imkoniyatlari turadigan yaxlit davlat modeliga 
aylantirdi.

Strategik nuqtayi nazardan, ijtimoiy 
kapitalning iqtisodiy aktivga bunday 
transformatsiyasi mamlakatga global beqarorlik 
taʼsirlariga qarshi mustahkam ichki barqarorlikni 
taʼminlash hamda ilgʻor innovatsiyalar, 
moliyaviy va inson kapitalini oʻziga jalb etuvchi 
markazga aylanish imkonini beradi.

Boshlanishi 1-betda

YANGI  O‘ZBEKISTON: DAVLAT  VA  JAMIYATNI  
MODERNIZATSIYA  QILISH  SARI

Buyuk o‘zbek yo‘li



YANGI O‘ZBEKISTON4 Buxoro, Samarqand, Xiva va boshqa qator shaharlarning meʼmoriy merosi 
shunchaki tarixiy yodgorlik emas, balki ajdodlarimizning makon falsafasi 

boʻyicha boy tajribasidir.

2026-yil 18-iyul, 145-son

Aynan shu oʻzgarishlar yerga munosabatni 
butunlay qayta koʻrib chiqish zaruratini keltirib 
chiqaryapti. Chunki, bir tomondan, tabiat inʼomi 
toʻgʻri boshqarilganda iqtisodiy qudrat manbaiga 
aylanayotgani kuzatilsa, ikkinchi tomondan, 
unumdor yerdan samarasiz foydalanish 
oqibatida ayrim davlatlarda iqtisodiy beqarorlik, 
oziq-ovqat tanqisligi va ijtimoiy bosim kuchayib 
borayotgani real manzaradir. 

Yurtimizda yer resurslaridan samarali 
foydalanish, ularni muhofaza qilish va 
zamonaviy boshqaruv tizimlarini joriy etish 
ustuvor yoʻnalishlaridan biriga aylangan. Birgina 
soʻnggi besh yil davomida yer munosabatlarini 
tartibga solish va boshqarish tizimi tubdan 
oʻzgardi. Eng muhim oʻzgarishlardan biri yer 
ajratish vakolatining mahalliy hokimliklardan 
olib qoʻyilib, yer uchastkalarini ochiq auksionlar 
orqali taqdim etish tizimi joriy etilganidir. 

Natijada qisqa davr ichida 600 ming 
gektardan ortiq yer auksion orqali yangi 
foydalanuvchilar ixtiyoriga berildi. Yerdan 
foydalanishda manfaatdor va masʼuliyatli 
subyektlar paydo boʻlishi hisobidan har bir 
gektardan olinayotgan daromad oʻrtacha uch 
barobar oshib, 50-60 million soʻmga yetdi. 
Hozirgi kunda ushbu yer maydonlarida yiliga 539 
trillion soʻmlik qishloq xoʻjaligi mahsulotlari 
yetishtirilmoqda va 2,1 milliard dollarlik eksport 
amalga oshirilyapti. Bu yerdan foydalanish 
samaradorligi keskin oshgani, ishlab chiqarish 
zanjiri mustahkamlangani va iqtisodiyotda 
yangi qudratli drayver shakllanganini anglatadi. 
Umuman olganda, yer taqsimlanadigan 
resursdan yuqori daromad keltiradigan iqtisodiy 
aktivga aylandi. Natijada ishlab chiqarish hajmi, 
eksport salohiyati va davlat byudjeti daromadlari 
barqaror oʻsish yoʻliga chiqdi.

Soʻnggi tahlillar qishloq xoʻjaligida yer 
munosabatlarini isloh qilish borasida muhim 
natijalarga erishilganini koʻrsatayotgan boʻlsa-
da, sohaning toʻliq iqtisodiy salohiyatini ishga 

“Yashil makon” ekologik, iqtisodiy va 
ijtimoiy omillarni bir tizimga birlashtiruvchi 
konsepsiyadir. Ilmiy adabiyotda bu hodisa 
“ekotizim xizmatlari” (ecosystem services) 
tushunchasi orqali izohlanadi. Daraxtzorlar 
va yashil maydonlar havo va tuproq sifatini 
yaxshilash, mikroiqlimni moʻtadillashtirish, 
shahar haroratini pasaytirish kabi funksiyalarni 
bajaradi. Demak, masalaga faqat estetik emas, 
balki funksional nuqtayi nazardan yondashish 
toʻgʻriroqdir. Ayni yondashuv, ayniqsa, iqlimi 

YERNING  QADRI – ELNING  QUDRATI

Ilhom SUVANOV,
Ijtimoiy-maʼnaviy tadqiqotlar 
instituti ilmiy kotibi, falsafa fanlari 
doktori

quruq, suv resurslari cheklangan va choʻllanish 
xavfi yuqori boʻlgan Markaziy Osiyo mintaqasi 
uchun alohida ahamiyatga ega.

Bu falsafaning ildizi aslida uzoq tarixga borib 
taqaladi. Oʻzbek xalqi azaldan bu masalaga 
alohida qaragan. Ota-bobolarimiz hovlini faqat 
oʻzi emas, kelajak avlodlari uchun ham qurgan. 
Shuning uchun hovlilar keng, daraxtzor, hovuz 
va bogʻli boʻlgan. Rabot, karvonsaroy, masjid 
va madrasa quruvchilar ham, avvalo, inson 

qulayligini, ruhiy ehtiyojini oʻylagan. Buxoro, 
Samarqand, Xiva va boshqa qator shaharlarning 
meʼmoriy merosi shunchaki tarixiy yodgorlik 
emas, balki ajdodlarimizning makon falsafasi 
boʻyicha boy tajribasidir. Bugungi “yashil 
makon” siyosati aslida shu azaliy anʼanani 
zamonaviy ilmiy asos va institutsional 
mexanizmlar bilan boyitish harakati sanaladi.

Global miqyosda choʻllanishga qarshi 
kurashish tajribasiga nazar tashlasak, qator yirik 
mintaqaviy dasturlar mavjudligini koʻramiz. 

Afrikaning Sohil mintaqasida roʻyobga 
chiqarilayotgan “Buyuk yashil devor” (Great 
Green Wall) tashabbusi yoki Xitoyning Lyoss 
platosidagi keng koʻlamli eroziyaga qarshi 
kurashish dasturi shular jumlasidan. BMT 
tomonidan 2021-2030-yillar “Ekotizimlarni 
tiklash oʻn yilligi” deb eʼlon qilingani ham 
koʻrsatadiki, degradatsiyaga uchragan yerlarni 
tiklash masalasi endi alohida davlatlarning 
ichki ishi emas, balki global ekologik xavfsizlik 
masalasiga aylandi. Oʻzbekistondagi “Yashil 
makon” loyihasini aynan shu global kontekst 
doirasida, mintaqaviy choʻllanishga qarshi 
kurash va ekotizimlarni tiklash harakatining 
milliy koʻrinishi sifatida baholash toʻgʻriroq 
boʻladi.

Mazkur falsafaning huquqiy-institutsional 
poydevori soʻnggi ikki yilda izchil 
mustahkamlandi. 2026-yil 16-fevraldagi farmon 
bilan “Oʻzbekiston — 2030” strategiyasi 
yangilanib, ekologik muvozanat taraqqiyotning 
uzoq muddatli ustuvor yoʻnalishlaridan biriga 
aylantirildi, samaradorlik koʻrsatkichlari esa 
yillar kesimida aniq raqamlarda belgilandi. Joriy 

yil 25-martdagi farmon esa “Yashil makon” 
loyihasining institutsional tarkibini yanada 
takomillashtirdi. 

Ushbu hujjat bilan Yashil bogʻlarni boshqarish 
oʻrmon ilmiy-tajriba markazi — yangi davlat 
muassasasi tashkil etildi, uning vazifalari 
qatoriga botanika va dendrologiya bogʻlaridagi 
yashil hududlar holatini muntazam monitoring 
qilish, aniqlangan kamchiliklar yuzasidan 
masʼul organlarga axborot taqdim etish kiritildi. 
Shuningdek, har bir hududda botanika va 
dendrologiya bogʻlari barpo etilishi, ularning 
chegarasigacha muhandislik tarmoqlari, elektr 
taʼminoti, gaz, suv, yoʻl va aloqa infratuzilmasi 
mahalliy byudjetlar hisobidan moliyalashtirilishi 
belgilandi.

Bu tizimning eng taʼsirchan koʻrinishi, 
shubhasiz, mahalla darajasida namoyon 
boʻlayotir. Ijtimoiy jihatdan xulq-atvor 
iqtisodiyoti (behavioral economics) sohasidagi 
tadqiqotlar, ekologik masʼuliyatli xatti-
harakatlar davlat tomonidan yuqoridan 
belgilangan majburiyat sifatidagina emas, 
balki fuqarolarning bevosita ishtiroki orqali 

amalga oshirilganda samaraliroq va barqarorroq 
boʻlishini koʻrsatadi. Ayni nuqtayi nazardan, 
“Obod qishloq” va “Obod mahalla” dasturlari 
doirasidagi ishlar, suv taʼminoti, yoʻl, ijtimoiy 
obyektlar qurilishi uzoq yillar davomida 
eʼtibordan chetda qolgan hududlarga yangi nafas 
bagʻishlagani bejiz emas. 

“Makon” tushunchasi bugungi kunda faqat 
yashillik bilan cheklanmaydi. U insonga munosib 
muhitning barcha qirralarini qamrab oladi. 
Shaharlar koʻchalarida kengaytirilgan piyodalar 
yoʻlkalari, velosiped yoʻllari, nogironligi boʻlgan 
shaxslar uchun moslashtirilgan panduslar — 
bularning barchasi “hech kim chetda qolmaydi” 
gʻoyasining moddiy ifodasidir. “Aqlli shahar” 
tizimlari, elektron xizmatlar, masofadan taʼlim 
va tibbiyot imkoniyatlari orqali eng chekka 

qishloqda yashovchi fuqaro ham markazdagi 
imkoniyatlardan bahramand boʻlmoqda. 
Demak, “yashil makon” falsafasi jismoniy 
muhitni obodonlashtirish bilan birga raqamli va 
ijtimoiy adolatni ham oʻz ichiga olgan kengroq 
tushunchaga aylanmoqda.

Taʼlim tizimi bilan bogʻliq oʻzgarishlar uzoq 
muddatli istiqbolda alohida ahamiyat kasb etadi. 
Markaziy Osiyo atrof-muhit va iqlim oʻzgarishini 
oʻrganish universitetining yetakchi muassasa 
sifatida belgilangani, unda sirkulyar iqtisodiyot 

yoʻnalishida mutaxassislar tayyorlanishi 
shunchaki bir oliy taʼlim muassasasi mavjudligi 
emas, balki kelgusi oʻn-yigirma yil ichida 
ekologiya sohasida ishlaydigan malakali kadrlar 
zaxirasini shakllantirishga qaratilgan uzoqni 
koʻzlovchi strategiyadir. Atrof-muhitga oid 
xulq-atvor psixologiyasi sohasidagi tadqiqotlar 
koʻrsatadiki, bolalik davrida tabiat bilan bevosita 
amaliy tajriba orttirgan shaxslarda ekologik 
masʼuliyat hissi barqaror saqlanib qoladi.

Soʻnggi yillarda Oʻzbekiston global ekologik 
va iqlim masalalari muhokama qilinadigan 
xalqaro muloqot maydoniga aylanib bormoqda. 
Jumladan, mamlakatimiz Parlamentlararo 
Ittifoqning 150-yubiley Assambleyasi, UNESСO 
Bosh konferensiyasi sessiyasi, “Markaziy 
Osiyo — Yevropa Ittifoqi” sammiti va xalqaro 
iqlim forumiga mezbonlik qildi. Bunday 
xalqaro tadbirlarni qabul qilish imkoniyati, 
oʻz navbatida, mamlakat ichidagi ekologik 
islohotlarning xalqaro andozalarga mosligini 
tasdiqlovchi qoʻshimcha omil hisoblanadi.

Yuqorida keltirilgan maʼlumotlardan xulosa 
chiqaradigan boʻlsak, “yashil makon” hodisasini 
uch oʻlchamli model sifatida taʼriflash mumkin. 
Birinchisi, ekologik oʻlcham (tuproq va havo 
sifatini tiklash, koʻkalamzorlashtirish darajasini 
oshirish, choʻllanishga qarshi kurash). Ikkinchisi, 
iqtisodiy oʻlcham (resurs samaradorligi, energiya 
tejamkorligi, xarajatlarni kamaytirish va yangi 
texnologiyalarni joriy etish). Uchinchisi, 
institutsional oʻlcham (davlat siyosati, meʼyoriy-
huquqiy baza, kadrlar tayyorlash tizimi va 
fuqarolik ishtiroki). Ularning birortasi alohida 
olinganda tizim toʻliq ishlamaydi, faqat oʻzaro 
uygʻunligi uzoq muddatli, barqaror natija beradi.

Markaziy Osiyoning boshqa davlatlari bilan 
solishtirganda, Oʻzbekistonning oʻziga xos 
jihati shundaki, u ekologik dasturlarni alohida, 
vaqtinchalik kampaniya emas, balki umumiy 
ijtimoiy-iqtisodiy taraqqiyot strategiyasining 
ajralmas qismi sifatida koʻrmoqda. Bu 
xalqaro amaliyotda “meynstrimlashtirish” 
(mainstreaming) deb ataladigan yondashuvga 
mos keladi, yaʼni ekologik mezonlarning 
barcha soha dasturlariga — taʼlim tizimidan 
tortib, mahalla taraqqiyotigacha singdirilishidir. 
Mazkur yondashuvning afzalligi shundaki, u 
ekologiyani alohida, “qoʻshimcha” masala emas, 
balki barcha qarorlar qabul qilishda inobatga 
olinadigan mezon sifatida mustahkamlaydi.

Islohotlar markazida doimo inson turadi. 
Na bogʻ, na koʻcha, na bino maqsad emas, 
bular barchasi vositadir. Maqsad esa har bir 
fuqaroning oʻz vatanida, oʻz mahallasida, oʻz 
uyida oʻzini baxtli, xavfsiz va qadrlangan 
his qilishidir. Shu maʼnoda, “yashil makon” 
falsafasi nafaqat ekolog yoki shaharsozlarning 
ishi, balki butun jamiyatning umumiy gʻoyasi 
boʻlishi kerak. Davlat yaratgan imkoniyatlar 
fuqaro masʼuliyati bilan uygʻunlashgandagina 
bu falsafa haqiqiy maʼnodagi natija beradi. 
Rasmiy statistika koʻrsatkichlari, aniq moliyaviy 
mablagʻlar va belgilangan muddatlar, natijalar 
bilan tasdiqlangan davlat siyosati ekanini 
koʻrsatadi. Bugun tuproqqa qadalgan har bir 
koʻchat ertangi Oʻzbekistonni shakllantirish 
yoʻlidagi qatʼiy saʼy-harakatdir.

Oldinlari hosil bermaydigan, 
shoʻrlanish va choʻllanishga 
uchragan yerga uzoq yillar 
davomida foyda bermaydigan 
maydon sifatida qarab kelingan. 
Biroq zamon oʻzgardi. Ilgʻor 
texnologiyalar, zamonaviy 
agrotexnik yechimlar va oqilona 
boshqaruv tizimi tufayli ana 
shunday joylar ham yuqori hosil 
beradigan, iqtisodiy qiymatga 
ega agrar markazlarga aylanishi 
yerning imkoniyati cheklangan 
emasligini, aksincha, uning qiymati 
inson aqli va munosabati bilan 
belgilanishini koʻrsatmoqda.

Nuriddin AZIZOV,
Makroiqtisodiy va hududiy 

tadqiqotlar institutining 
Yer islohotlari markazi yetakchi 

mutaxassisi

solishga toʻsqinlik qilayotgan ayrim tizimli 
masalalar hamon saqlanib qolmoqda.

Eng asosiy muammo — yer uchastkalarini 
auksion orqali ajratish tizimi shakllanganiga 
qaramay, ijarachilarning yerdan foydalanishdagi 
iqtisodiy mustaqilligi hali yetarli darajaga 
yetmagan. Yer egasining tashabbusi, bozor 
talabidan kelib chiqib qaror qabul qilish 
imkoniyati va xoʻjalik yuritish erkinligi 
qanchalik keng boʻlsa, undan olinadigan samara 
shunchalik yuqori boʻladi. Ayni vaqtda mavjud 
cheklovlar sabab 117,6 ming gektar yer toʻliq 
iqtisodiy aylanmaga jalb etilmagan. Har bir 
gektar yer — qoʻshimcha mahsulot, yangi ish 
oʻrni, eksport tushumi va hududlar taraqqiyoti 
uchun manba. Yerdan unumli foydalanish 
agrar soha samaradorligini oshirish bilan birga 
butun iqtisodiyot uchun yangi oʻsish nuqtalarini 
yaratadi.

Shu sabab yer islohotlarining navbatdagi 
bosqichi yerdan foydalanishda iqtisodiy 
erkinlikni kengaytirish, ijara munosabatlarini 
yanada takomillashtirish va tadbirkorlar uchun 
ragʻbat muhitini kuchaytirishga qaratilmoqda. 
Qishloq xoʻjaligiga moʻljallangan yerni ijaraga 
berishning yangi, erkin va bozor tamoyillariga 
asoslangan tizimini joriy etish rejalashtirilgan. 
Joriy yilda qoʻshimcha 100 ming gektar yerni 
yangilangan tartib asosida auksionga chiqarish 
rejasi bu boradagi ishlarning izchil davom 
etayotganidan dalolat beradi.

Oʻtgan yilgi amaliy tajriba yerdan 
foydalanishda mustaqillik berish qanchalik 
muhim ekanini koʻrsatdi. Vodiyda, Jizzax, 
Toshkent viloyatlari hamda Qoraqalpogʻistonda 
sotilgan yerlarda ekinlarni mustaqil tanlash 
imkoniyati yaratilgani natijasida ishlab chiqarish 
samaradorligi oshdi. Xususan, 2025-yilda 
20 ming gektar yerning 16 ming gektarida 
tadbirkorlar tomonidan tanlangan yuqori 
daromadli va eksportbop ekinlar yetishtirilib, 
150 million dollarlik eksport salohiyati 
shakllantirildi.

Amaliy natijalar endi agrar sohada yanada 
yirik loyihalar uchun asos boʻlmoqda. 
Sanoatlashgan plantatsiyalar va chorvachilik 
yoʻnalishida 50 gektardan 500 gektargacha 
boʻlgan yer uchastkalarini auksionga chiqarish 
orqali har bir hududda kamida beshtadan yirik 
agrar loyihani yoʻlga qoʻyish rejalashtirilgan. 
Bunday loyihalar qishloq xoʻjaligida ishlab 
chiqarish hajmini oshirish bilan birga sohani 

industrial bosqichga olib chiqishga xizmat 
qiladi.

Yangi tashabbuslarni moliyaviy qoʻllab-
quvvatlash mexanizmlari ham kengaytirilmoqda. 
Suv va elektr taʼminoti xarajatlarini qoplash, 
3 yillik imtiyozli davr bilan 7 yilgacha arzon 
kreditlar ajratish, kredit foizlarini qisman 
kompensatsiya qilish hamda mahsulotni 
qadoqlash xarajatlarining 50 foizigacha 
subsidiyalash kabi choralar nazarda tutilgan. 
Natijada tadbirkorlar zimmasidagi moliyaviy 

yuk kamayadi, investitsiya loyihalarining 
barqarorligi va samaradorligi oshadi.

Yuqori daromad olish masalasi bugun qishloq 
xoʻjaligidagi eng muhim vazifalardan biriga 
aylanmoqda. Chunki zamonaviy iqtisodiyot 
sharoitida asosiy natija faqat yetishtirilgan 

mahsulot hajmi bilan emas, balki har bir gektar 
maydondan yaratilgan qiymat bilan baholanadi. 
Bir gektardan qancha koʻp samara olinsa, 
qishloqdagi daromad, ish oʻrinlari va eksport 
imkoniyatlari shuncha kengayadi.

Shu maqsadda ilgʻor xorijiy tajribani 
oʻrganish, zamonaviy agrotexnologiyalarni keng 
joriy etish va ishlab chiqarish jarayonlariga 
innovatsion yondashuvlarni olib kirishga alohida 
eʼtibor qaratilmoqda. Chunki bugungi dehqon 
uchun asosiy masala faqat hosil yetishtirish 

emas, balki bozor talabiga mos, raqobatbardosh 
va yuqori daromadli mahsulot yaratishdir.

Biroq texnologik yangilanish jarayoni iqtisodiy 
manfaatlar bilan bir qatorda strategik yondashuvni 
ham talab etadi. Qishloq xoʻjaligi resurslari 
mamlakat oziq-ovqat xavfsizligi, hududlar 
barqarorligi va iqtisodiy mustaqilligi bilan bevosita 
bogʻliq. Shuning uchun har qanday yangi loyiha 
milliy manfaatlar va uzoq muddatli maqsadlar 
bilan uygʻun holda amalga oshirilishi lozim.

Mazkur tamoyillar asosida xorijiy 
investorlar ishtirokida foydalanish tartibi 
takomillashtirilmoqda. Qishloq xoʻjaligiga 
moʻljallangan maydonlar maxsus direksiyalar 
orqali investitsiya hajmi kamida 10 million 
AQSH dollaridan kam boʻlmagan loyihalar 
doirasida taqdim etiladi. Bunda asosiy eʼtibor 
foydalanilmayotgan, yaylov va lalmi hududlarni 
iqtisodiy faoliyatga jalb etishga qaratilgan.

Maqsad faqat yangi investitsiyalarni jalb 
qilish bilan cheklanmaydi. Asosiy vazifa mavjud 
imkoniyatlardan samarali foydalanish, ishsiz 
yoki kam samara berayotgan maydonlarni 
yangi ishlab chiqarish nuqtalariga aylantirishdir. 
Chunki foydalanilmayotgan har bir gektar ortida 
yaratilmagan mahsulot, qoʻshimcha daromad va 
yangi imkoniyatlar turibdi.

Shu nuqtayi nazardan, mahalliy dehqon va 
tadbirkorlar ishtirokini kengaytirish alohida 
ahamiyat kasb etadi. Chunki hududning iqlimi, 
suv imkoniyatlari va tuproq xususiyatlarini eng 
yaxshi biladigan shu zaminda mehnat qilayotgan 
insonning oʻzi. Unga yetarli erkinlik va ragʻbat 
berilsa, tashabbus ham, masʼuliyat ham ortadi.

Amaliyot bu yondashuvning samarasini 
koʻrsatmoqda. Qaysi hududda tadbirkorga 
mustaqil qaror qabul qilish imkoniyati berilsa, 
oʻsha joyda ishlab chiqarish samaradorligi oshib, 
yangi iqtisodiy natijalar paydo boʻlmoqda. 

Demak, resursdan oqilona foydalanish uchun, 
avvalo, inson omili, bilim va tashabbusni 
qoʻllab-quvvatlash muhim.

Ayni paytda strategik ahamiyatga ega 
hududlardan foydalanish masalasida davlat 

manfaatlari ustuvor boʻlib qoladi. Mudofaa, 
davlat chegaralari, tarixiy-madaniy obyektlar 
va oʻrmon fondiga kiruvchi maydonlar alohida 
tartib asosida boshqariladi. Barcha turdagi ijara 
munosabatlarida uzoq muddatli barqarorlikni 
taʼminlash maqsadida 49 yillik muddat belgilash 
taklifi ham ilgari surilmoqda.

Ijara muddati tugagan qariyb 100 ming 
gektar maydon boʻyicha soddalashtirilgan 
va shaffof mexanizmlarni joriy etish zarurati 
paydo boʻldi. Sababi, tadbirkor bir necha yil 
davomida mablagʻ kiritib, infratuzilma yaratsa, 
ishlab chiqarishni yoʻlga qoʻysa, uning kelgusi 
faoliyati uchun huquqiy aniqlik muhim ahamiyat 
kasb etadi.

Bunday jarayonlarda raqamlashtirish alohida 
oʻrin tutadi. Elektron tizimlar orqali ortiqcha 
byurokratik toʻsiqlar kamayadi, qaror qabul 
qilish tezlashadi va munosabatlar yanada ochiq 
tus oladi. Samaradorlikni baholashda tuproq 
sifati, suvdan foydalanish darajasi va resurslarni 
maqsadli ishlatish kabi aniq mezonlar asosiy 
oʻringa chiqadi.

Kelgusida foydalanish huquqining 
iqtisodiy imkoniyatlarini kengaytirish muhim 
yoʻnalishlardan biri boʻladi. Ijara huquqidan 
kredit, lizing, ipoteka va bank kafolatlarini 
olishda foydalanish imkoniyati tadbirkor uchun 
qoʻshimcha moliyaviy manba yaratadi. Natijada 
qishloq xoʻjaligi sohasidagi aktivlar iqtisodiy 
aylanmada yanada faol ishtirok etadi.

Aslida, qishloq xoʻjaligidagi har qanday 
oʻzgarishning markazida inson turishi kerak. 
Bir gektar maydonga ekilgan urugʻ faqat hosil 
bermaydi — u oila daromadi, yangi ish oʻrni 
va hudud taraqqiyotiga xizmat qiladi. Shu bois, 
zamonaviy yondashuvlarning asosiy maqsadi 
resursdan samarali foydalanish orqali inson 
farovonligini oshirishdan iborat.

Bugunning gapi

Har bir fuqaro oʻzini baxtli, xavfsiz 
va eʼzozlangan his qilmogʻi lozim

“YASHIL  MAKON”  FALSAFASI

Tahlil

“Yashil makon” tushunchasini 
koʻpincha shunchaki 
koʻkalamzorlashtirish deb tor 
maʼnoda talqin qilish uchraydi. 
Bir tup niholni yerga qadab, aslida 
biz nimani ekamiz? Soya, meva 
beruvchi daraxtnimi yoki ertaga 
oʻrnimizga keladigan avlodga 
boʻlgan umidlarimiznimi?

USHBU MAQOLANI 
QORAQALPOQ TILIDA 
HAM OʻQISH UCHUN 
QR-KODNI SKANER 

QILING!



YANGI O‘ZBEKISTON

Hozir Oʻzbekistondagi OTMlarda 40 mingga yaqin chet 
ellik talaba tahsil olmoqda. Xorijiy fuqarolar uchun har 
yili 500 tagacha grant ajratishni koʻzda tutuvchi “New 
Uzbekistan Scholarship” dasturi eʼlon qilindi. Oliy taʼlimning 
xalqarolashuvi faol rivojlanmoqda, akademik harakatchanlik 
koʻlami kengaymoqda. Yetakchi xorijiy universitetlar bilan 
qoʻshma taʼlim dasturlari ishlab chiqilmoqda.

5Taʼlim — har doim kelajakka kiritilgan sarmoya. Bunday qarorlar 
samarasi kamdan-kam hollarda darhol seziladi. Ammo 10-20 yildan soʻng aynan 

bugungi talabalar mintaqadagi xalqaro munosabatlar, iqtisodiy hamkorlik va ilmiy 
aloqalarning mohiyatini belgilab beradi.

KO‘ZGU
2026-yil 18-iyul, 145-son

— Bir yil — tarix uchun qisqa muddat, 
—dedi Gulnoza Ismoilova. — Ammo 
ayrim davrlar borki, ular yangi bosqichning 
boshlanishiga aylanadi. 2025-yil 5-mayda 
Prezidentimiz “El-yurt umidi” jamgʻarmasini 
tubdan transformatsiya qilishga doir farmonni 
imzoladi. Bu institutsional oʻzgarish, inson 
kapitaliga tayangan yangi taraqqiyot modeliga 
oʻtish boʻyicha muhim qadam boʻldi. 
2025-2026-yillarda oʻtkazilgan ochiq stipendiya 
tanlovlarida 447 nafar yoshlar Oʻzbekiston 
Respublikasi Prezidentining “El-yurt umidi” 
stipendiyasi sovrindori boʻldi. Ularning 
30 foizi — xotin-qizlar. 332 nafar yoshlar 
bakalavriatda, 100 nafari magistraturada, 15 
nafari esa doktoranturada dunyoning yetakchi 
universitetlarida tahsil olish imkoniyatini 
qoʻlga kiritdi. Eng muhimi — gʻoliblarning 80 
foizi dunyo TOP-100 universitetlariga qabul 
qilindi.

Bir vaqtning oʻzida jamgʻarma xalqaro 
taʼlim diplomatiyasining faol ishtirokchisiga 
aylanmoqda. Fulbright, Chevening, British 
Council, Türkiye Bursları va “Bolashaq” kabi 
yetakchi dasturlar bilan hamkorlik yoʻlga 
qoʻyildi. Oksfordda oʻzbekshunoslik dasturi, 
Fransiyaning Airbus va ENAC kompaniyalari 
bilan qoʻshma loyihalar, davlat xizmatchilari 
uchun Garvard va BMT tizimidagi maqsadli 
stajirovkalar shular jumlasidan. Shuningdek, 
dunyoning 10 ga yaqin nufuzli universiteti bilan 
stipendiatlar uchun 50 foizgacha chegirma berish 
boʻyicha kelishuvlarga erishildi.

“Oʻzbekiston — 2030” strategiyasi doirasida 
taʼlim iqtisodiy oʻsish drayveriga aylanmoqda. 
“El-yurt umidi” jamgʻarmasi esa bugun — 
imkoniyatlar platformasi, kelajak tizimi va 
taraqqiyot sari intilayotgan jamoa.

— Mavjud taʼlim dasturlaridan tashqari, 
maqsadli stajirovkani tashkil etish borasida 
qanday ishlar bajarildi?

— Bugun jamgʻarma davlat organlari 
va tashkilotlarining soʻrovi asosida 
maqsadli stajirovka dasturlari portfelini faol 
shakllantirmoqda. Mamlakatning uzoq muddatli 
istiqboldagi raqobatbardoshligini belgilaydigan 
yoʻnalishlarga alohida eʼtibor qaratilmoqda.

Soʻnggi bir yilda bunday dasturlarni amalga 
oshirish uchun xalqaro hamkorlik tarmogʻini 
shakllantirish boʻyicha keng koʻlamli ishlar 

qilindi. Xususan, “El-yurt umidi” jamgʻarmasi 
va Turkiya Oliy taʼlim kengashi oʻrtasida 
memorandum imzolandi.

Gonkongning yetakchi universitetlari bilan 
hamkorlikni rivojlantirish alohida yoʻnalishga 
aylandi. Gonkong fan va texnologiyalar 
universiteti, Gonkong universiteti va Gonkong 

yoxud taraqqiyotga intilayotgan jamoa
politexnika universiteti bilan oʻtkazilgan 
muzokaralar yakunida Oʻzbekistonning davlat 
xizmatchilari, tadqiqotchilari va tahlilchilari 
uchun ixtisoslashtirilgan stajirovka dasturlarini 
yoʻlga qoʻyish boʻyicha kelishuvlarga erishildi.

Davlatimiz rahbari qoʻygan asosiy vazifalar 
qatoridan huquqni muhofaza qilish tizimi uchun 
kadrlar tayyorlash masalasi ham oʻrin olgan. 
Joriy yilda “El-yurt umidi” jamgʻarmasi va 
Huquqni muhofaza qilish akademiyasi oʻrtasida 
memorandum imzolandi. Shuningdek, qoʻshma 
“yoʻl xaritasi” tasdiqlandi. Ushbu hujjat 
ixtisoslashtirilgan oʻqitishdan tortib, dunyoning 
yetakchi universitetlari va tadqiqot markazlarida 
kiberxavfsizlik, sunʼiy intellekt, robototexnika 
va dron texnologiyalari yoʻnalishlari boʻyicha 
xorijiy stajirovkalarni qamrab olgan kaskadli 
kadrlar tayyorlash tizimini yaratishni nazarda 
tutadi.

Faoliyatimizda tibbiyot yoʻnalishi alohida 
oʻrin tutadi. Joriy yil bahorida jamgʻarmaning 
ochiq tanlovi natijalariga koʻra saralab olingan 
bir guruh mutaxassis Parij va Strasburgning 
yetakchi onkologiya markazlarida stajirovka 
oʻtab qaytdi. Dastur ishtirokchilari onkologik 
kasalliklarni tashxislash va davolashning ilgʻor 
usullari, universitet klinikalari faoliyatini tashkil 
etish hamda tibbiy menejmentdagi zamonaviy 
yondashuvlari bilan tanishish imkoniyatiga ega 
boʻldi.

Biz stajirovkalarni jahondagi ilgʻor 
amaliyotlarning sogʻliqni saqlash, davlat 
boshqaruvi, fan, taʼlim va iqtisodiyot 
rivojiga xizmat qilishiga imkon beradigan 
xalqaro bilim va texnologiyalar transferi 
tizimini shakllantirmoqdamiz. Maqsadli 
stajirovkalarning asosiy vazifasi ham 
aynan shundan iborat: nafaqat muayyan 
mutaxassisni oʻqitish, balki bilim va inson 
kapitali uchun global raqobat sharoitida 
raqobatbardoshlikni oshirishga qodir boʻlgan 
yangi kompetensiyalar, texnologiyalar va 
boshqaruv yechimlarining mamlakatimizga 
qaytarilishini taʼminlashdir.

— Xorijiy mamlakatlar yoshlarining 
milliy oliy taʼlim muassasalarida 
oʻqishini moliyalashtirishga 
koʻmaklashish vazifalari qay 
darajada uddalanmoqda? Natijalar 
bugun nimalarda koʻrinyapti?

— “El-yurt umidi” jamgʻarmasi 
haqida soʻz ketsa, koʻpincha xorijda 
tahsil olayotgan Oʻzbekiston 
fuqarolariga koʻrsatilayotgan 
koʻmak yodga olinadi. Biroq 
Prezidentimizning mazkur farmoni 
jamgʻarmaning missiyasini sezilarli 
darajada kengaytirdi.

Jamgʻarma oldiga ilk bor qonunchilik 
darajasida xorijiy fuqarolarning 
Oʻzbekiston oliy taʼlim muassasalarida 
tahsil olishiga koʻmaklashish vazifasi qoʻyildi.

Bu — davlatimiz rahbarining gʻoyat muhim 
va strategik qarori. Bugun dunyoda taʼlim nafaqat 
kadrlar tayyorlash vositasi, balki “yumshoq 
kuch”, xalqaro hamkorlik va davlatlar oʻrtasida 
uzoq muddatli ishonchni shakllantirishning eng 
samarali qurollaridan biriga aylanib bormoqda.

Hozir Oʻzbekistondagi OTMlarda 
40 mingga yaqin chet ellik talaba tahsil 
olmoqda. Xorijiy fuqarolar uchun har yili 

500 tagacha grant ajratishni koʻzda tutuvchi 
“New Uzbekistan Scholarship” dasturi eʼlon 
qilindi. Oliy taʼlimning xalqarolashuvi faol 
rivojlanmoqda, akademik harakatchanlik 
koʻlami kengaymoqda. Yetakchi xorijiy 
universitetlar bilan qoʻshma taʼlim dasturlari 
ishlab chiqilmoqda.

Shu bilan birga, birinchi bosqichda 
Markaziy Osiyo mamlakatlariga alohida eʼtibor 
qaratilmoqda. Bu Oʻzbekistonning yaxshi 
qoʻshnichilik, oʻzaro ishonch, ochiqlik va 
birgalikda rivojlanish tamoyillariga asoslangan 
yangi mintaqaviy siyosatiga toʻla mos keladi. 
Mohiyatan, mamlakatimiz nafaqat alohida 
talabalarning taʼlimiga sarmoya kiritmoqda, 
balki mintaqa barqarorligini taʼminlash, 
insoniy aloqalarni mustahkamlash va yagona 
bilimlar makonini shakllantirishga ham hissa 
qoʻshmoqda.

Bu iqlim oʻzgarishi, suv xavfsizligi, 
energetika, raqamli transformatsiya va barqaror 

rivojlanish bilan bogʻliq zamonaviy tahdidlar 
sharoitida alohida ahamiyat kasb etadi. Markaziy 
Osiyoning birorta mamlakati bu masalalarni 
yolgʻiz oʻzi samarali hal eta olmaydi. Buning 
uchun umumiy bilim, hamkorlikdagi tadqiqotlar 
va talabalik davridayoq shakllangan kasbiy 
hamjamiyatlar zarur. Aynan shuning uchun 
Oʻzbekistonda xorijiy talabalarni oʻqitish keng 
qamrovli taʼlim diplomatiyasi strategiyasining bir 
qismiga aylanmoqda.

Taʼlim — har doim kelajakka kiritilgan 
sarmoya. Bunday qarorlar samarasi kamdan-kam 
hollarda darhol seziladi. Ammo 10-20 yildan 
soʻng aynan bugungi talabalar mintaqadagi 
xalqaro munosabatlar, iqtisodiy hamkorlik va 
ilmiy aloqalarning mohiyatini belgilab beradi.

“El-yurt umidi” jamgʻarmasi faoliyatining 
muhim yoʻnalishlaridan biri Oʻzbekiston 
Respublikasi Prezidenti belgilab bergan 
vazifalar ijrosi doirasida oʻzbek tili, tarixi va 
madaniy merosini xalqaro ilmiy doiralarda 
targʻib qilishdan iborat.

Shu nuqtayi nazardan, “El-yurt umidi” 
jamgʻarmasining Oksford universitetidagi 
“Oksford oʻzbekshunoslik dasturi” tashabbusi 
alohida ahamiyat kasb etadi. 2025-yil oktabrdan 
boshlab Oksford universitetida zamonaviy 
oʻzbek tili va chigʻatoy tili kurslari yoʻlga 
qoʻyildi. Birinchi oʻquv yilining oʻzida dasturda 
Buyuk Britaniya, AQSH, Germaniya, Xitoy, 
Chexiya, Hindiston va boshqa mamlakatlardan 
20 dan ortiq talaba va tadqiqotchi ishtirok etdi.

Ayniqsa, tinglovchilarning aksariyati 
sharqshunoslik, tarix, tilshunoslik, 
islomshunoslik, xalqaro munosabatlar va 
mintaqaviy tadqiqotlar yoʻnalishlari vakillari 

ekani eʼtiborga molik. Ularning koʻpi kelgusi 
ilmiy izlanishlarini Markaziy Osiyo va 
Oʻzbekiston bilan bogʻlash niyatida.

Ilgari oʻzbek tilini bilmagan talabalar ikki 
akademik semestr davomida Umumevropa 
kompetensiyalari (CEFR) xalqaro shkalasi 
boʻyicha A2 darajasiga erishib, oʻzbek tilidagi 
ilmiy adabiyotlar, arxiv materiallari va tarixiy 
manbalar bilan ishlash imkoniyatiga ega 
boʻldi.

Chigʻatoy tilini oʻrganish dasturi 
natijalari ahamiyati ham bundan kam emas. 
Kurs ishtirokchilari hozirdanoq Oksford 
universitetining Bodlian kutubxonasi fondlarida 
saqlanayotgan XIV–XX asrlarga oid noyob 
qoʻlyozmalar bilan ishlamoqda. Movarounnahr 
va Markaziy Osiyo tarixiga oid tarixiy matnlar, 
diplomatik yozishmalar, adabiy asarlar hamda 

tarixiy solnomalarni oʻrganmoqda.
Ushbu tashabbus til oʻqitish doirasidan 

ancha keng. Zamonaviy dunyoda til 
madaniy diplomatiya, milliy merosni 

targʻib qilish va xalqaro gumanitar 
hamkorlikni mustahkamlash 
vositasi. Oksfordda oʻzbek tilini 
oʻrganayotgan har bir talaba 
Oʻzbekiston tarixi, madaniyati 
va zamonaviy jarayonlarini 
chuqur anglaydigan salohiyatli 
tadqiqotchi, oʻqituvchi, ekspert, 
diplomat yoki jamoatchilik fikri 
yetakchisiga aylanadi.

— “El-yurt umidi” 
jamgʻarmasining Ota-onalar 

kengashi faoliyati haqida ham 
fikrlaringizni bilmoqchi edik.

— Xalqaro darajadagi kadrlar 
tayyorlash haqida gap ketganda, koʻpincha 

eʼtibor stipendiatlarning oʻziga, universitetlar 
yoki taʼlim dasturlariga qaratiladi. Biroq har 
bir yosh insonning muvaffaqiyati ortida doimo 
unga birinchi boʻlib ishongan, yillar davomida 
qoʻllab-quvvatlagan va qiyinchiliklarni yengib 
oʻtishida yordam bergan odamlar turadi. Bular, 
shubhasiz, ota-onalardir.

Aynan shuning uchun ham soʻnggi 
yillardagi muhim yangiliklardan biri 2025-yil 
kuzida “El-yurt umidi” jamgʻarmasi huzurida 
Ota-onalar kengashining tashkil etilishi 
boʻldi. Uning tarkibidan Oʻzbekistonning 
turli hududidan kelgan stipendiatlarning ota-
onalari, shuningdek, oʻzlaridan vakillar oʻrin 
oldi. Mohiyatan, kengash stipendiatlarimizning 
oilalari va taʼlim dasturlari ishtirokchilari 
oʻrtasidagi ochiq muloqot uchun oʻziga xos 
maydonga aylandi.

Biz uchun bu qayta aloqa va jamoatchilik 
ishtirokini taʼminlaydigan muhim institutdir. 
Chet elda oʻqish shunchaki akademik 
jarayon emas. Koʻplab yoshlar uchun bu 
oiladan yiroqda uzoq vaqt yashash borasida 
ilk tajriba, oʻzga madaniyat, notanish til, 
yangi ijtimoiy sharoitlar va yuqori oʻquv 
yuklamasidir.

Moslashuv davri koʻpincha nufuzli xorijiy 
universitetga oʻqishga kirishdan ham murakkab 
sinovga aylanadi. Bunday sharoitda oilaning 
oʻrni alohida ahamiyat kasb etadi.

Bugun Ota-onalar kengashi jamgʻarma 
hayotida ishtirok etmoqda. Uning vakillari 
anʼanaviy va masofaviy shakllarda oʻtkaziladigan 
forumlar, stipendiatlar bilan uchrashuvlar, 
onlayn muloqotlar va maslahatlashuvlarda faol.

Ayniqsa, turli mamlakatlarda tahsil 
olayotgan stipendiatlar bilan muntazam 
onlayn uchrashuvlar oʻtkazish amaliyoti 
katta ahamiyat kasb etdi. Bunday muloqotlar 
oʻquv jarayoni, moslashish, dastur boʻyicha 

majburiyatlarga rioya etish masalalarini 
muhokama qilish, shuningdek, jamgʻarma 
faoliyatini takomillashtirish yuzasidan takliflar 
olish imkonini beradi.

Bundan tashqari, kengash muhim ijtimoiy 
vazifani ham bajaradi. Bugun stipendiatlarning 
ota-onalari mamlakatimiz boʻylab taʼlim 
imkoniyatlarining oʻziga xos targʻibotchilariga 
aylanmoqda. Ular oʻz tajribasi bilan 
oʻrtoqlashadi, boshqa oilalarga xalqaro taʼlim 
imkoniyatlari haqida soʻzlab beradi. Mavjud 
stereotiplarni bartaraf etishda yordam beradi 
va iqtidorli yoshlarni qoʻllab-quvvatlash 
madaniyatini shakllantiradi.

— Sizningcha, Oʻzbekistonning keyingi 
10-20 yillik taraqqiyotida qaysi sohalar uchun 
yuqori malakali kadrlar eng katta ahamiyat 
kasb etadi?

— Bu juda qiziqarli va ayni paytda murakkab 
savol. Ochigʻini aytsam, bugun dunyoda 20 
yildan soʻng qaysi kasblar ustunlik qilishini 
mutlaqo aniq bashorat qila oladiganlar deyarli 
yoʻq. Texnologik oʻzgarishlar surʼati shu 
qadar yuqoriki, bugun talab koʻp boʻlgan 
mutaxassisliklar bir necha yildayoq jiddiy 
oʻzgarishi mumkin, kelajak kasblarining bir 
qismi esa hali umuman vujudga kelmagan.

Sunʼiy intellekt, robotlashtirish, kvant 
texnologiyalari, biomuhandislik, yangi 
materiallar, raqamli platformalar va 
avtomatlashtirish hozir jahon iqtisodiyoti va 
mehnat bozori tuzilmasini insoniyat tarixida hech 
qachon kuzatilmagan tezlikda oʻzgartirmoqda. 
Shu sababli, asosiy vazifa doimiy oʻrganish, 
moslashish va noaniqlik sharoitida ishlashga 
qodir insonlarni shakllantirishdan iborat.

Shunga qaramay, aksariyat davlatlar, 
jumladan, Oʻzbekistonning rivojlanishini 
belgilab beradigan global tendensiyalar ham 
bor. Birinchi va ehtimol, eng yaqqol tendensiya 
raqamli transformatsiyadir. Bugun raqamli 
texnologiyalar alohida bir soha emas, balki 
hayotning deyarli barcha jabhasi negiziga 
aylanib bormoqda.

Sunʼiy intellekt, katta maʼlumotlar, 
kiberxavfsizlik, bulutli texnologiyalar, raqamli 
davlat va avtomatlashtirish mamlakatlarning 
raqobatbardoshligini belgilab beradi.

Prezidentimiz raqamli iqtisodiyotni 
rivojlantirish va sunʼiy intellektni joriy etishga 
alohida eʼtibor qaratayotgani bejiz emas. 
Shu bois, “Computer Science”, “Artificial 
Intelligence”, “Cybersecurity”, “Data Science” 
va raqamli boshqaruv sohalaridagi mutaxassislar 
yaqin oʻn yilliklarda eng talabgir kadrlar qatorida 
qolaveradi.

Ikkinchi eng muhim vazifa iqlim oʻzgarishi 
va suv xavfsizligi bilan bogʻliq. Markaziy 
Osiyo uchun suv masalalari bugun nafaqat 
ekologik, balki iqtisodiy, ijtimoiy va geosiyosiy 
muammoga aylanmoqda.

Aholi sonining oʻsishi, iqlim oʻzgarishi, 
muzliklarning qisqarishi va suv resurslariga 
bosimning ortib borishi gidrologiya, suv 
menejmenti, iqlim siyosati, barqaror rivojlanish 
va suv diplomatiyasi sohalarida yangi avlod 
mutaxassislarining yetishib chiqishini taqozo 
etmoqda.

Bir necha yil avval bu kabi yoʻnalishlarga 
tor ixtisoslik sifatida qaralardi. Bugun esa ular 
milliy xavfsizlik va davlatlarning barqaror 
rivojlanishi masalasiga aylanmoqda.

Uchinchi yoʻnalish energetik oʻtishdir. Dunyo 
kam uglerodli iqtisodiyotga yuz tutmoqda. 
Quyosh va shamol energetikasi, energiya saqlash 
tizimlari, vodorod texnologiyalari, energiya 
samaradorligi va ekologik menejmentning 
rivojlanishi yangi kompetensiyalarga ulkan 
talabni yuzaga keltiradi. “Yashil” energetika 
sohasida keng koʻlamli loyihalarni amalga 
oshirayotgan Oʻzbekiston uchun bu yoʻnalish 
strategik ahamiyat kasb etadi.

Toʻrtinchi yoʻnalish sanoatlashtirish va 
infratuzilmani rivojlantirish bilan bogʻliq. 

Mamlakatimiz transport yoʻlaklari, logistika, 
sanoat, togʻ-kon sektori, urbanistika va 
zamonaviy infratuzilma qurilishiga faol sarmoya 
kiritmoqda.

Bu esa muhandislar, materialshunoslik, 
geologiya, konchilik ishi, transport tizimlari, 
arxitektura va yirik infratuzilma loyihalarini 
boshqarish boʻyicha mutaxassislarga talab 
yuqori ekanini anglatadi.

Tibbiyot va biotexnologiyalarni alohida 
taʼkidlab oʻtmoqchiman. Pandemiya tajribasi 
kuchli milliy sogʻliqni saqlash tizimi 
naqadar muhim ekanini koʻrsatdi. Kelajakda 
genetika, biomuhandislik, personallashtirilgan 
tibbiyot, onkologiya, farmatsevtika va tibbiy 
texnologiyalar sohasidagi mutaxassislar alohida 
ahamiyat kasb etadi. Bugun butun dunyoda 
bunday kompetensiyalarga talab yuqori ekanini 
koʻrib turibmiz.

Biroq eng qiziqarli yoʻnalish, ehtimol, 
kosmik sanoat. Yaqin-yaqingacha kosmosga 
parvoz faqat oʻta qudratli davlatlar sohasi 
sifatida qabul qilinardi. Bugun esa kosmik 
texnologiyalar aloqa va navigatsiyadan tortib, 
iqlim monitoringi, qishloq xoʻjaligi va tabiiy 
resurslarni boshqarishgacha boʻlgan kundalik 
iqtisodiyotning bir qismiga aylanmoqda.

Oʻzbekistonning kosmik dasturi rivojlanishi, 
“Oʻzbekkosmos” agentligi faoliyati, sunʼiy 
yoʻldosh texnologiyalari va Yerni masofadan 
zondlashning joriy etilishi allaqachon mutlaqo 
yangi yoʻnalishdagi mutaxassislarga talabni 
shakllantirmoqda.

Shu bilan birga, ishonchim komilki, 10-20 
yildan soʻng tor professional koʻnikmalar eng 
talabgir boʻladi. Yetakchilik, tanqidiy fikrlash, 
xalqaro muhitda ishlay olish, xorijiy tillarni 
bilish, noaniqlik sharoitida qaror qabul qilish 
va doimiy oʻrganish qobiliyati birinchi oʻringa 
chiqadi.

— Jamgʻarma bitiruvchilarining mamlakat 
taraqqiyotiga taʼsirini qanday mezonlar bilan 
baholaysiz? Bugun dunyoda iqtidor uchun 
raqobat kuchaymoqda. Oʻzbekiston oʻzining 
eng salohiyatli yoshlarini saqlab qolish uchun 
nimalar qilishi kerak?

— Bu, shubhasiz, inson kapitalini 
rivojlantirishga eʼtibor qaratayotgan har qanday 
mamlakat uchun eng muhim masalalardan. Taʼlim 
va kadrlar tayyorlash haqida soʻz borganda, 
natijalarni faqat miqdoriy koʻrsatkichlar bilan 
baholash fikri tugʻiladi: qancha talaba xorijda 
oʻqiyapti, qancha stipendiya ajratildi, nechta 
kelishuv imzolandi yoki qancha dastur amalga 
oshirildi? Biroq asosiy savol doim boshqacha 
qoʻyiladi: bu sarmoya mamlakat rivojiga qanday 
taʼsir koʻrsatmoqda?

Aynan shuning uchun ham bugun kadrlar 
tayyorlash samaradorligini baholashning 
yanada kompleks tizimiga bosqichma-
bosqich oʻtmoqdamiz. Albatta, biz uchun 
anʼanaviy koʻrsatkichlar: oʻqishni tamomlash, 
mutaxassislarning mamlakatga qaytishi, ish 
bilan taʼminlanishi, mansab pillapoyasidan 
koʻtarilishi va davlat islohotlarini amalga 
oshirishdagi ishtiroki muhim. Biroq 
bitiruvchilarning sohalar, tashkilotlar va 
mamlakat iqtisodiyoti rivojiga qoʻshayotgan 
real hissasini koʻrsatuvchi, taʼsir KPIlari deb 
ataladigan koʻrsatkichlar tobora katta ahamiyat 
kasb etmoqda. Biz bitiruvchining nafaqat 
qayerda ishlayotganini, balki oʻz atrofida qanday 
oʻzgarishlar qilayotganini ham baholaymiz. 
Masalan, u yangi texnologiyalarni joriy qildimi, 
boshqaruvning yangicha yondashuvlarini ishlab 
chiqdimi, tadqiqot laboratoriyasini tashkil 
etdimi, mutaxassislarning yangi avlodini 
tayyorladimi, xalqaro investitsiyalarni jalb 
etdimi, innovatsion loyihani amalga oshirdimi 
yoki tashkilot ish samaradorligini oshirdimi?

Yakunda davlat diplomning oʻzigagina emas, 
balki kelajakdagi ijtimoiy va iqtisodiy samaraga 
sarmoya kiritadi.

Bunday natijalarni hozirdanoq koʻrib turibmiz. 
Bugun jamgʻarma bitiruvchilari mamlakatning 
deyarli barcha strategik muhim tarmoqlarida 
faoliyat yuritmoqda. Misol uchun, sogʻliqni 
saqlash sohasida yosh mutaxassislar diagnostika 
va davolashning zamonaviy usullarini joriy 
etmoqda. Yosh shifokor Bobur Toʻrayevning 
bolalardagi kardiologik kasalliklarni davolashda 
yangi yondashuvlarni tatbiq etayotgani bunga 
yaqqol misol boʻla oladi.

Raqamli texnologiyalar vazirligi 
tizimida va raqamli hukumat loyihalarida 
mamlakatning raqamli transformatsiyasi, elek
tron davlat xizmatlarini rivojlantirish, axborot 
xavfsizligini taʼminlash hamda sunʼiy intellekt 
texnologiyalarini joriy etishda ishtirok etayotgan 
jamgʻarma bitiruvchilarining butun guruhi 
shakllandi.

Bitiruvchilarimiz Sogʻliqni saqlash vazirligi, 
Oliy taʼlim, fan va innovatsiyalar vazirligi, 
ilmiy-tadqiqot institutlari, “Oʻzbekkosmos” 
agentligi, konchilik sanoati, energetika, bank 
sektori va boshqa muhim yoʻnalishlarda mehnat 
qilmoqda.

Soʻnggi yillarda jamgʻarma bitiruvchilarining 
bir necha avlodi shakllanib ulgurdi. Ular 
rahbarlik lavozimlarini egallay boshlamoqda, 
kasbiy hamjamiyatlar tuzmoqda, qarorlar 
ishlab chiqishda qatnashmoqda, tadqiqotlar va 
innovatsion loyihalarni yoʻlga qoʻymoqda.

Muhimi shundaki, kasbiy muhitga kirib borish 
hali oʻqish davridayoq boshlanadi. Masalan, 
2025-yilda AQSH va Buyuk Britaniyada tahsil 
olayotgan stipendiatlarning ilk guruhi “IT 
Park Uzbekistan”da amaliyot oʻtab, startaplar, 
venchur investitsiyalar va raqamli texnologiyalar 
sohasida amaliy tajriba orttirdi. 2026-yilda esa 
stipendiatlar uchun amaliyot dasturiga 20 dan 
ortiq vazirlik va idora qoʻshildi; ular dunyoning 
yetakchi oliy taʼlim muassasalari bitiruvchilarini 
jalb etishdan manfaatdor. Bu dastur yoshlarga 
milliy voqelikdan uzilib qolmaslik va taʼlim 
bosqichidayoq Oʻzbekistondagi boʻlajak kasbiy 
faoliyatiga tayyorgarlik koʻrishda yordam 
beradi.

“Yangi Oʻzbekiston” muxbiri 
Risolat MADIYEVA suhbatlashdi.

Boshlanishi 1-betda

Yuksalish pallasi

6 Yurtimizning barcha viloyatlarida boʻlgani kabi Jizzax shaharu 
qishloqlarini gullatib yashnatayotganlar — har bir maqsad, vazifa, rejaga pokiza 

qalb, toza niyat, yuksak maʼnaviyat bilan qoʻl urayotgan elparvar, yurtparvar 
zamondoshlarimiz.

Qatrada quyosh aks etadi. Birgina Jizzax 
viloyati... Bugun uning choʻl zonalari, 
olis togʻli hududlari ham tanib boʻlmas 
darajada yangilanib, obod boʻlib, rivojlanib, 
zamonaviylashib ketgani yangilik emas. 
Farzandlari azaldan dostonlar qahramonlari 
yangligʻ otashqalb, shijoatli, mehnatsevar 
boʻlgan Jizzax tabiiy joylashuviga koʻra choʻl 
zonasi, ammo bu tushuncha tarixda qolgandek. 

Yashillikka burkangan, zamonaviylashib 
borayotgan, taraqqiyoti baravj viloyat hozir 
mahalliy hamda xorijiy bozorlarga yiliga oʻn 
minglab elektromobil va gibrid mashinalar 
yetkazib berayotgan, zamonaviy yengil 
avtomobillarni yigʻish va ishlab chiqarishni 
yoʻlga qoʻygan, qishloq xoʻjaligi mahsulotlarini 
saqlash, saralash va toʻgʻridan toʻgʻri tashqi 
bozorga eksport qilish bilan shugʻullanuvchi 
yirik logistika xabiga aylangan, maishiy va 
sanoat ehtiyojlari uchun 1,5 mingdan ortiq 
turdagi elektrotexnika va yoritish jihozlarini 
ishlab chiqaruvchi zabardast zavodga ega 
boʻlgan, viloyatda yetishtirilgan paxtani 
toʻliq oʻzida qayta ishlaydigan yirik klaster 
va fabrikalari kengayib borayotgan istiqbolli 
hudud — yangi Jizzaxga aylanmoqda. 

 Donishmandlar ilmu hunar, kashfiyotlar 
ezgu niyatli insonlar qoʻlidagina yaxshilikka 
xizmat qilishini aytadi. Yurtimizning barcha 
viloyatlarida boʻlgani kabi Jizzax shaharu 
qishloqlarini gullatib yashnatayotganlar — har 
bir maqsad, vazifa, rejaga pokiza qalb, toza 
niyat, yuksak maʼnaviyat bilan qoʻl urayotgan 
elparvar, yurtparvar zamondoshlarimiz. 

Mustaqilligimizning 35 yillik toʻyiga 
bagʻishlab Respublika Maʼnaviyat va 
maʼrifat markazi, “Maʼrifat” targʻibotchilar 
jamiyati va hamkor tashkilotlar tomonidan 
“Yagona Vatan, yagona xalq boʻlib, yangi 
hayot va kelajak yaratamiz!” shiori ostida 
tashkil etilgan festival tadbirlari yuqori 
saviyada davom etmoqda. Ilmu fan, adabiyot, 
sanʼat va madaniyat xodimlarining bir 
guruh vakillari yozning ayni chillasida 
Jizzax viloyatiga bayramona kayfiyat bilan 
keldik. Qutlugʻ anʼanaga koʻra, festival 
muqaddimasida Jizzax shahrining eng goʻzal, 
mazmun-mohiyati bilan betakror boʻlgan 
markaziy xiyobonida salobat toʻkib turgan 
arbob, ijodkor, xalqu Vatanga sadoqatli 
xizmatlari bilan tariximizda oʻchmas nom 
qoldirgan Sharof Rashidov haykalini gullar 
bilan ziyorat qildik. Maydonga yonma-yon 
adabiyot bogʻ maydonida — sheʼriyatning 
qoʻshqanot yangligʻ namoyandalari Hamid 
Olimjon va Zulfiyaxonim siymolari oldida 
joʻshqin mushoira boshlanib ketdi. 

Yagona Vatan, yagona xalq bo‘lib, yangi hayot va kelajak yaratamiz!

ENDI BU KENGLIKLAR –
BOG‘-U GULISTON

Ona Oʻzbekistonimiz 
mustaqilligining 
35 yilligi bayrami yaqinlashib 
kelmoqda. Tariximizning eng 
shonli sahifasi boʻlgan bu kun 
mohiyatida yillarning salmoqdor 
boʻlib borishi emas, balki oʻtgan 
davrda jonajon diyor erku 
ozodligi uchun umrini tikkan 
ajdodlar boshlagan ulugʻvor 
vazifalarni bajarishda, yurt 
obodligi, xalq farovonligi yoʻlida 
qoʻlga kiritilgan muvaffaqiyatlar, 
yutuqlar salmogʻi muhimdir. 

Oʻxshashi yoʻq bu goʻzal 
boʻston

Mirzachoʻl, Gʻallaorol, Zomin, Baxmal, 
Zarbdor, Arnasoy... Viloyatning qaysi 
hududida boʻlmang, har zarrasida quyosh nuri 
jilvalangan tuproq, togʻu toshlar, yuksalgan 
zumurrad archazorlar, olmazorlaru mevazorlar, 
gulu giyohlar va ularga hayot bagʻishlagan 
zilol suvlarning soʻzboʻyoqlardagi tasviri 
— otashqalb shoir Hamid Olimjonning 
“Oʻzbekiston” sheʼri dilingda jaranglayveradi. 

Darvoqe, shoirning bu goʻzal madhiyasi 
1935-yilda yozilib eʼlon qilingan va eʼtiborlisi, 
ayni sheʼr oʻzbek adabiyotida birinchi marta 
“Oʻzbekiston” deb sarlavha qoʻyilgan asar 
hisoblanadi. Ungacha ijodkorlar ona yurtni 
sheʼru dostonlarida ochiq tarannum etishlari 
ham siyosiy ayblovlarga vosita boʻlgan. 

Adabiyot, sanʼatning jonkuyarlari boʻlgan 
yoshi ulugʻlar oʻtgan asrning ikkinchi yarmida 
ham otashqalb shoirlarimizning Oʻzbekiston 
haqida, oʻzbek xalqimiz madhiyasida aytgan 
sheʼrlari-da siyosiy taʼqiblarga uchraganini 
yaxshi biladi. Yaqin tariximizning bu 
dardli sahifalari ham saboq beradi: garchi 
mustaqilligimiz jahon hamjamiyatiga 1991-yil 

1-sentyabr kuni baralla eʼlon qilingan 
boʻlsa-da, bugungi ozodu obod hayotimiz, 
taraqqiyot, farovonlik, dunyoviy eʼtiroflar ota-
bobolarimiz erku istiqlol uchun yuz ellik yillar 
avval jon tikib boshlagan kurashlarining ham 
maqsadi, orzulari roʻyobidir.

Koʻngil kaʼbalarin obod 
etayotganlar

Dastavval Jizzax viloyatining Sharof 
Rashidov tumanida joylashgan Nogironligi 

boʻlgan ayollar uchun gʻamxoʻrlik markazidagi 
jismoniy va ruhiy yordamga muhtoj uch 
yuzga yaqin xotin-qizni yoʻqladik. Ularni 
parvarishlayotgan, dardlarini boʻlishayotgan, 
ogʻirini yengil qilayotgan, vaqtlarini foydali, 
mazmunli mashgʻulotlar bilan oʻtkazishda 
hamroh boʻlayotgan, malakayu iqtidor 
kurtaklarini qadrlab ulgʻaytirayotgan 
mehridaryolar xizmatlarini kuzatarkan, 
yuqoridagi fikr dilimdan ketmadi.

Katta maydonni egallagan binoning keng, 
gullar yashnab yotgan yoʻlaklariga tutash 
bahavo, chiroyli xonalarning koʻpchilik 
bekalari taqdirning ogʻir sinovlariga uchragan 
yoki shunday taqdir bilan dunyoga kelgan: 
maxsus tibbiy komissiyaning tavsiyasiga 

asosan Ijtimoiy himoya agentligi qarori bilan 
bu manzilga yuborilganlarning qay birlari qoʻl-
oyogʻi chaqqon, qiynalib boʻlsa-da, gapingni 
uqadi, qay birlari esa u yonidan bu yoniga 
oʻgirilish uchun ham koʻmakka muhtoj... 
Jismoniy, ruhiy ahvoli turlicha boʻlgan bu 
xotin-qizlar bilan koʻrishib, salomlashib, 
muloqot qilib yurarkanmiz, bir holat alohida 

diqqatimni tortdi: bu yerda mehnat qilayotgan 
ijtimoiy xodimlar, shifokoru hamshiralar, 
mehnat instruktorlari, kichik tibbiy xodimlarni 
koʻrganda bemor ayollarning yuzu koʻzlarida 
quvonch, yorugʻlik, talpinish yaqqol namoyon 
boʻladi. Demak, ikki tomonni mehru muruvvat, 
bagʻrikenglik, chin insoniylik rishtalari 
bogʻlagan. 

Yoʻlaklar devorlariga ilingan qoʻl mehnati 
namunalari — kashtalar, munchoqlardan 
yigʻilgan manzaralar eʼtibor tortadi, lekin 
maxsus koʻrgazma xonasidagi hamyoncha, 
nonsavatu choynakpoʻshlar... qush koʻzidek 
mayda noziklarni terib ijod qilingan mozaika 
gullar, manzaralarning bahosi yoʻq. Chunki...

— Mana bu tabiat manzarasini doimo bir 
holatda yotadigan bemor ayol munchoqlardan 
terib chiqqan, — mehnat instruktori Sohiba 
Orziqulovaning bu gapidan lol boʻlib qoldim. 
— Ha, hayron boʻlmang. Shunaqa ayollar 

bizda oz emas. Ularni qancha koʻp harakatga, 
ijodga jalb qilsang, shuncha quvonadi. Kunlar 
davomida bir holatda yotib, nimjon barmoqlari 
bilan ijod qilishdan charchamaydilar...

Biz, mehmonlar “Maʼrifat” targʻibot 
jamiyatining sovgʻalari boʻlgan toʻqish uchun 
iplar, yasash uchun munchoqlar kabi narsalarni 
topshirganimizda, mezbon bekalar qanchalar 
quvongani sababini endi yaxshi angladim. 
Bu munis ayollar imkoniyatlari, quvvatlari 
yetganicha mehnat, ijod qilishni xohlaydi, 
shunga intiladi. 

Keyin markazning keng, baland, shinam 
jihozlangan zalida ayollar sanʼatkorlarning 
qoʻshiqlarini eshitdi, raqsga tushdi, navbat bilan 
Hamid Olimjon, Abdulla Oripov, Muhammad 

Yusufning Vatan haqidagi sheʼrlarini oʻqidi. 
Sheʼriy satrlarni, iboralarni garchi qiynalib, 
kamchiliklar bilan talaffuz etsalar-da, ammo 
bu maʼsuma yuraklarning hayotga, goʻzallikka, 
xalqu Vatanga muhabbati samimiy, yuz-koʻzlari 
va soʻzlarida jamiyatning mehrli ogʻushida 
ekanidan minnatdorlik balqib turardi. 

Davlatimiz rahbarining mamlakatimizdagi 

har bir inson hayotdan rozi boʻlib yashashi 
kerakligi haqidagi taʼkidlari beixtiyor yodimga 
tushdi. Saodat Ochilova, Sayyora Qodirova, 
Sohiba Orziqulova, Matluba Ravshanova kabi 
fidoyi, sabru toqatli, qalbi ezgulikka toʻla 
xodimlar bu tamoyilni amalga oshirib, fidoyilik 
bilan xizmat qilyapti. Ularning mehnatlari 
Kaʼbani obod qilish maqomi kabi ulugʻ, albatta.

Ertamiz maktablardan 
boshlanadi

Baxmal tumanidagi aniq va tabiiy fanlarga 
ixtisoslashgan maktabning gulzoru mevazor 
hovlisidan oʻtib, ichkaridagi keng, nurafshon 
yoʻlaklar, oʻquv xonalarini, u yerdagi 
yashnagan gullarni, oʻquvchilar fanlarni chuqur 
oʻzlashtirishi uchun koʻrgazmali qurollar, 
zamonaviy texnologiyalar asosida jihozlangan 
sinf xonalarini kuzatarkanmiz, xorazmlik 
ajoyib muallima, Oʻzbekiston Qahramoni 
Anora Mahmudovaning “Bola maktabga xuddi 
bayramga borgandek borishi kerak”, degan 
gaplarini esladim. Ha, bunday sharoitlarda 
ilmga intilgan yosh qalblarning havasi, gʻayrati, 
qiziquvchanligi, izlanuvchanligi yanada ortishi 
tabiiy hol. 

— Prezidentimiz farmoni bilan maktabimiz 
2022-2023-oʻquv yilida tashkil etilib, faoliyatini 
boshlagan, — deydi maktab direktori Surayyo 
Abdurahmonova. — Bu yil toʻrtinchi avlod 
bitiruvchilarini uchirma qildik. Avvalgi yillari 
sakson foizdan ortiq oʻquvchilarimiz davlat 
oliy taʼlim dargohlariga oʻqishga kirgandi. 
Qolganlari ham xususiy universitetlar talabasi 
boʻlgan. Maqsadimiz — davlat OTMlariga 
yuqori ballar bilan kira oladigan oʻquvchilarimiz 
sonini yuz foizga yetkazish.

Maktabning sport zali hashamatli 
degan taʼrifga xoʻp munosib. Maxsus sport 
maktablarining turli sport mashgʻulotlari, 
musobaqalar oʻtkazishga moslab qurilgan 
va jihozlangan saroylaridan qolishmaydi. 
Oʻquvchilik yillarimni esladim, bunday 
sharoitda yoshlikdan chiniqib borgan 
bolalarning jismoniy-ruhiy sogʻligʻi umrining 
oxirigacha eng bebaho boyligi, katta 
maqsadlarga yetish yoʻlidagi naqd imkoniyati 
boʻlib qoladi. 

Qishloq elining bu maktabda oʻqiyotgan 
oʻgʻil-qizlarning bilimga qiziqishi, yurish-
turish va muomalada tengdoshlariga ibrat 
boʻlayotgani, boshqalarga hurmatu odobi 
haqidagi gaplarini tinglab tashqariga 
chiqayotgandik, maktab darvozasidan kirib 
kelayotgan maktab yoshigayam yetmagan 
bolakaylar diqqatimni tortdi. Ular oʻzlariga 
munosib oʻlchamdagi boks charm qoʻlqoplarini 
koʻtarib olgandi. Demak, mana shu 
polvonchalar ham sport zalida shugʻullanadi, bu 

yerda mavjud imkoniyatlardan juda koʻpchilik 
foydalanyapti.

Ha, “birniki — mingga, mingniki — 
tumanga”. Bugun fanlarni chuqur oʻzlashtirib, 
maktabi, oilasi, mahallayu yurti sharafini 
yuksaltirayotgan oʻgʻil-qizlar atrofidagi yuzlab, 
minglab tengdoshlariga ibrat. 

Hozir Jizzax shahrida Prezident maktabi, 
Hamid Olimjon va Zulfiya nomidagi ijod 
maktabi, Al-Xorazmiy nomidagi aniq 
fanlarga va Ibn Sino nomidagi tabiiy fanlarga 
ixtisoslashgan maktablar hamda oʻn bitta 
tumanda turli fanlarni chuqur oʻqitishga 
ixtisoslashtirilgan maktablarda 4921 oʻgʻil-
qiz taʼlim-tarbiya olyapti. Inshaalloh, bular 
ilmu urfon osmonida oʻchmas yulduz boʻlib 
chaqnagan ajdodlarga munosib avlodlarni 
kamol toptirish yoʻlidagi dastlabki qadamlar, 
xolos.

Hikmat izlaganga 
hikmatdir dunyo

Mustaqilligimizning ilk yillari edi. Ogʻir 
jigar xastaligiga uchragan Abbos Navroʻzov 
tibbiy muolajalar yordamida tuzalib ketishiga 
shifokorlar ham aniq-tiniq javob bermadi. 
Tashvishda qolgan xonadon aʼzolaridan 
biriga kimdir bunday paytda tuya suti ichish 
juda foydali ekanini aytibdi. Noyob boʻlsa-
da, viloyatda tuyani topishdi, uning sutini 
ichib darddan tamoman xalos boʻlgan Abbos 
Navroʻzov hozir besh farzandning otasi. 
Ayni kunda u Mirzachoʻl tumanining Erjar 
mahallasida oʻzi tashkil etgan, tuyachilikka 
ixtisoslashgan “Xalosov xalos” masʼuliyati 
cheklangan jamiyati raisi. 

— Tuya suti, ayniqsa, jigar kasalliklarini 
davolashda tengsizligini oʻzim sinab 
koʻrgach, oʻshanda qatʼiy qarorga kelgandim. 
Qoraqalpogʻistondan, Navoiy viloyatidan 
tuyalar olib keldik, — deydi Abbos Navroʻzov. 
— Ularni asrash, parvarishlash, oʻstirish 
uchun tuman hokimligi oʻttiz gektar yer ajratib 
berdi. Hozir tuyalarimiz soni yuzdan ortdi. 
Shifotalablar soʻrab-surishtirib Qozogʻiston, 
Qirgʻiziston, Tojikistondan ham keladi. Ular 
muayyan muddat tuyaning yangi sutini ichib, 
davo topadi. Shuning uchun mehmonxona ham 
tashkil qildik. 

Baʼzilar “Qoraqalpogʻistonda, Navoiy 
viloyatida ham tuyalar bor ekan, bemorlar 
Jizzaxga kelib yurishi shartmi?” deb savol 
beradi. Ajoyib jihati... bir misol bilan javob 
beraylik: vodiylik keksa bemorning oʻgʻillari 
onalarini yoʻl mashaqqatidan qutqarish 
uchun hatto tuya sotib olibdi. Ammo vodiyda 
boqilgan tuyaning suti onaxonga Mirzachoʻl 
quyoshini emgan yantoqlarni, tikanlarni yegan, 
choʻl tuprogʻining taftini oʻziga singdirib, shu 
yerning suvini ichgan tuyalarning suti kabi naf 
bermabdi... Va yana: Navoiy viloyatida nari 
borsa kuniga 2 litrdan sut bergan tuyalardan 
bu yerda 5-6 litrdan shifobaxsh neʼmat sogʻib 
olinmoqda. 

Yurtimizda xayrli ishlarning yuksak darajada 
qoʻllab-quvvatlanishiga yana bir yorqin misol: 
xalq salomatligiga bu qadar foydali boʻlgan 
mahsulotni koʻpaytirish uchun maxsus 
qaror bilan Erjar mahallasini tuyachilikka 
ixtisoslashtirish boshlandi. Oʻn beshta 
xonadonga 150 million soʻmdan imtiyozli 
kredit ajratildi, hozir ular ikkitadan tuya sotib 
olib, tadbirkorlikni boshlab yuborgan. 

Bunda bulbul kitob oʻqiydi
Jizzax shahridan Gʻallaorol tumanidagi 

Avliyo qishlogʻida joylashgan Saad ibn 
Abu Vaqqos ziyoratgohiga qanday yetib 
kelganimizniyam bilmay qolibmiz. Oltinchi 
sinf oʻquvchisi Ziyoviddin Qahramonovning 
yod aytgan sheʼrlari, soddayu samimiy fikrlari, 
ayniqsa, badiiy asarlar mohiyatiga urgʻu 
berib sheʼrlarni ifodali oʻqishiga mahliyo 
boʻlib qoldik. Bu oʻsmirning koʻngil bisotida, 
ayniqsa, ota yurt taʼrifiyu madhiyasi, muhabbati 
mavzusidagi sheʼrlar marjondek terilgan ekan. 
“Bekzod Hamroning mana bu sheʼrini juda 
yaxshi koʻraman”, deb oʻqiy boshladi:

Gʻallaorol, boʻlakchasan, koʻrsam seni
Ketar dildan kemtiklarim, oʻyiqlarim.
Odamlaring bir ajoyib, bir ajoyib,
Juragimda sakrab yurgan kiyiklarim.
...Tikanlari tobonimga kirsin, mayli,
Oylanayin jontogʻingning soyasidan...
Voh, bu oʻsmir “Odamlaring bir ajoyib, bir 

ajoyib!” degan satrni oʻz lahjasida oʻqiganda, 
mehru muhabbatning tovlanishini koʻrsangiz, 
eshitsangiz! Qishloqdagi 33-maktab oʻquvchisi 
Ziyoviddin yurish-turishi, shoʻx tabiati, 
oʻzini tutishidan tengdoshlarining bir vakili. 
Ammo tabiat, nabotot, hayvonotni asrash, 
ularni kelajak avlodga asl holicha yetkazish, 
havo, suv, tuproqni musaffo asrash haqidagi 
sheʼrlarni oʻqiganda, lof demang, uning 
koʻksida uygʻoq, hushyor, jonkuyar, tabiat va 
jamiyat oldida masʼullikni zimmaga olgan 
katta yurak urayotganini his etasiz. Buning 
sababi oila hamda oʻqituvchilarining taʼlim-
tarbiyasida. Yana u Gʻallaoroldagi “Qaqnus” 
deb nom olgan toʻgarakning katta maktabida 
odob va adabiyot ilmidan ham toblanmoqda. 

2011-yilda faoliyatini boshlagan “Qaqnus” 
toʻgaragining chin adabiyot ustaxonasiga 
aylangan mashgʻulotlaridan yuzlab yosh 
qalamkashlar saboq oldi, polapon kabi katta 
adabiyot olamiga parvoz qildi. Toʻgarak 
aʼzolari nafaqat oʻzbek adabiyotining taniqli 
namoyandalari, shuningdek, Yaponiya, Fransiya, 
Turkiya, Hindiston, Avstraliya, Bolgariya kabi 
oʻttizga yaqin davlatning mashhur qalamkashlari 
bilan yuzma-yuz muloqotda ularning ijodiy 
laboratoriyasi bilan tanishdi, mahorat 
saboqlarini oʻzlashtirdi. Respublikamizning 
barcha viloyatlaridagi adabiyot shinavandalari 
“qaqnus”chilarni markaziy radio, televideniye, 
gazeta va jurnallardagi chiqishlari orqali 
yaqindan taniydi. Bu yil oʻn besh yoshini 
nishonlagan toʻgarak faoliyatining sara mevalari 
oʻnga yaqin nazmiy va nasriy toʻplamdir. 
Sirasini aytganda, boshqa viloyatlarning yosh 
qalamkashlari oʻzlarida ham shunday toʻgarak 
boʻlishini orzu qiladi. 

Bizga tasodifan hamroh boʻlib qolgan 
Ziyoviddinning iqtidoru imkoniyatlarini qarang! 
Unga oʻxshagan oʻgʻil-qizlar viloyatning 
qishlogʻu shaharlarida yuzlab, minglab topiladi. 
Axir bu muqaddas anʼana: shu yurtda sheʼru 
shuurga egizak tugʻilgan Ergash Jumanbulbul 
oʻgʻli, Hamid Olimjon, Sharof Rashidov, Toʻra 
Sulaymon kabi baxshilar, shoiru ijodkorlar ham 
bolaligidan ona tuproqqa, bogʻu togʻlar, jilgʻalaru 
daryolar, gullar, qushlar va ularni zarrin nurlarga 
koʻmgan quyoshga mana shunday muhabbat, 
iftixor bilan ulgʻaygan. Oqqan daryo oqaveradi. 
Shoira Zulfiyaxonim yozganidek, bu bogʻlar hali 
bir bogʻlar boʻladiki!

Bir jurnalist hamkasbimizning yozishicha, 
Dashtoboddan taksiga oʻtirib Zominga yoʻl 
olgan yoʻlovchi xorijga ketib, u yerda yashab 
qolgan jizzaxlik kishi ekan. U Laylakuya 
qishlogʻiga yetib kelgunicha yoʻlning bir 
tomonidagi simyogʻochlar ustidagi laylak
uyalardan boshqa hech bir joyni tanimabdi; 
“Ishqilib, Zominga ketyapmizmi?” deb soʻrabdi 
haydovchiga shubhali qarab. Muloqot asnosida 
mehmonning bundan yigirma ikki yil oldin 
chetga chiqib ketganini eshitgan haydovchi 
kulib yuboribdi:

— Aka, siz yigirma yil avvalgi xotiralar 
bilan yashayotgan ekansiz. Aslida, viloyatimiz 
shahar-qishloqlari ikki-uch yilda yangilanib 
ketyapti-ku! Mana, men haydovchilik qila 
boshlaganimga olti yil boʻldi, kasbimni juda 
yaxshi koʻraman. Bizda choʻl zonalardan oʻtgan 
tekis yoʻllar ham, togʻli hududlarga keskin 
koʻtariladigan yoki pastlaydigan yoʻllar ham 
koʻp. Dastlab ish boshlagan paytimda asosan 
markaziy koʻchalar, bosh magistral yoʻllar 
asfaltlangan edi, hammasiyam sifatli emasdi. 
Bugun, qarang, tekis, keng yoʻllar... ayniqsa, 
togʻli joylarga yoʻlingiz tushsa, kinolardagi 
kabi ajoyib manzaralar boshlanadi... Oldindan 
aytib qoʻyay: obod mahallalari, zamonaviy 
maktablari, dam olish maskanlari, bogʻlari, 
mehmonxonalari, archazorlar ustidan oʻtgan dor 
yoʻli, aholiga va sayohatchilarga savdo-sotiq, 
madaniy-maishiy xizmat koʻrsatadigan tizimlari 
bilan odamlarni oʻziga magnitday tortayotgan 
Zominni umuman tanimaysiz! Menimcha, 
boshqa bunaqa joyni topolmaysiz ham!..

Muhtarama ULUGʻOVA,
“Maʼrifat” targʻibotchilar 
jamiyati aʼzosi

